
na Virtualni referendum i Dodikove 
političke akrobacije

Održana je sjednice pobune Narodne skupštine Republike Srpske. U njenoj pripremi prijetilo se čak i 
revolucijom, naravno odcjepljenjem i referendumom, a sve je ugašeno vodenim topom od američkih 
prijetećih poruka

Konačni rezultati lokalnih izbora u BiH
SNSD je osvojila 39 načelničkih mjesta, SDA 36, SDS i 

HDZ BiH po 16, SDP devet, Stranka za BiH četiri i HDZ 
1990 i DNS po tri. 

Najveći broj odborničkih mjesta osvojila je SDA - 537, potom 
SNSD - 494, SDP BiH - 322, SDS - 316, HDZ - BiH 216, Stranka 
za BiH - 180 i PDP - 148. Najviše glasova birača za općinska 
vijeća osvojila je SDA - 275.065, zatim SNSD - 207.896, SDP - 
193.765...

Glasanju se odazvalo 55,3 posto upisanih birača. 
Prema postojećim podacima izbori su koštali 11 miliona KM. 
Među izabranima je 85,5 posto muškaraca i 14,5 posto 

žena.
M. P.

Za Europa Magazine iz Sarajeva piše: Milan Pekić

Bilo je čisto zgodno! U Banjaluci je, u uvodnom dijelu 
izvanredno sazvane sjednice entitetskog Parlamenta, 

upriličenoj prvenstveno i samo zato da se trasiraju pravci bu-
dućeg referenduma o (samo)odcjepljenju, novinarima podije-
ljen tekst uvodnog izlaganja Rajka Kuzmanovića, predsjedni-
ka Republike Srpske i inicijatora za održavanje ovog skupa 
legitimiteta, koji je vrvio strašću u opredjeljenju za okončanje 
neprirodnog političkog života u državnom zajedništvu s „mr-
skim”, drugim identitetom i samim oličenjem vraga, Harisom 
Silajdžićem, lažljivim govornikom čak i u pred Ujedinjenim 
narodima.

A onda čudo. Kad je stao za govornicu i počeo s čitanjem 
teksta, bilo je jasno da se od trenutka njegove podjele novinari-
ma, do trenutka čitanja, desio nekakav preokret. Kuzmanović 
je izgovarao dijagnoze, ali lijek – referendum, nije spomenuo 
niti jedan jedini put. Isparilo, iščezlo netragom, pometeno…?

To, jednostavno, nije bio programski tekst tek podijeljen i 
dan na uporabu kako bi javnost, preko medija, dobila i imala 
spisak činjenica i budućih činjenja koje predlaže predsjednik, 
a parlament i izvršna vlast trebaju pretvoriti u djelo.

Sve je zvučalo blago i podnošljivo nježno. Kao da se naj-

dobronamjernije ukazuje na sitne nesporazume, otklonive 
nakon nekoliko prijateljskih razmjenjivanja osmijeha partnera 
u slučajnom razmimoilaženju. Ratnička retorika je zamrla u 
Kuzmanovićevom govoru, a kad je govornicu preuzeo Milo-
rad Dodik kao da je duh, inače pozvanog, a neprisutnog Si-
lajdžića – bio je spriječen u dolasku ukazujući gostoprimstvo 
predsjedniku Türku – nestao iz dvorane. Predsjednik vlade 
Republike Srpske, u najdužem govoru dana, također ni u jed-
nom trenutku nije spomenuo referendum ili odvajanje, ali se 
žestoko okomio na događanja nakon sklapanja Daytonskog 
mirovnog sporazuma i ekvilibrističke greške i nedosljednosti 
međunarodne zajednice, OHR-a i svih vršilaca dužnosti viso-
kih predstavnika. Riječ je o namjernim ili slučajnim gafovima 
koji su, po Dodikovom mišljenju, imali krupne, a negativne 
posljedice po Republiku Srpsku i sve su, redom, ustvari pred-
stavljale grube povrede i sporazuma i ustava koji je na njego-
vom osnovu, također još u Daytonu skrojen i – nametnut. I, 
istini za volju, bilo bi teško reći, da u mnogim od specificira-
nih argumenata, Dodik baš nema pravo.

Ali, ostao je onaj osjećaj o netom odigranom događanju 
iza zavjese i mijenjanju scenarija toka ove sjednice. Vidjelo se 
i po retorici svih budućih govornika. Fon njihovih izlaganja 
bio je u skladu s onim što je ranije bilo dogovoreno, trebalo 
biti, ali nije izgovoreno u uvodnim izlaganjima. Neka sila je 
čarolijom stvari izmijenila.

bosna i hercegovina
Već za pauze, u kuloarima je voda razbistrena. Saznalo se 

da su „referendumaši”, uz sve dobre imali i jednu lošu kartu. 
Očito su mislili da je u ovom trenutku međunarodna zajedni-
ca isuviše zauzeta problemom frontalno nastupajuće globalne 
ekonomske krize, pa se smatralo da će takav trenutak slabosti 
biti dovoljan za sklanjanje s očiju i referendumsko djelovanje 
iz tihe zasjede bi, neopaženo, bilo na djelu. Nije bilo! Doznalo 
se da je ured visokog predstavnika – OHR, tik pred sjednicu 
dostavio carte-blanche rješenje o smjenama Dodika i Kuzmano-
vića. Bilo bi aktivirano momentalno ukoliko se drznu. I mace 
su se povukle. Snaga im je nestala, pala, izgubila se. Pripre-
mljeno je ostalo nepojedeno!

Sjednica nije bila završena do duboko u noć i kako je tada 
saopćeno, zaključci će biti definirani u nastavku zakazanom za 
srijedu. No, saznalo se da su već pripremljeni i da će najvrući 
biti postavljeni na akcent da će Republika Srpska sačuvati mir, 
a nastale probleme će rješavati dogovorom i sporazumom, ne 
nanoseći nepravdu ni štetu ni jednom konstitutivnom narodu 
i građaninu BiH. Isto tako tražit će se da Republika Srpska od-
lučno odbaci zahtjeve političkih predstavnika bošnjačkog na-
roda za smjene odgovornosti čelnika kao zlonamjerne i štetne, 
te da se na iskrivljenoj slici događaja u tragičnom sukobu iza-
zove nasilna i radikalna promjena ustavnog uređenja BiH na 
štetu Republike Srpske i njenih građana.

I zaista, nakon dva dana, Rezolucija je usvojena i šaptanja 
su se pokazala – tačnim. Predstavnicima Republike Srpske u 
parlamentu BiH naloženo je da zatraže od kolega iz Federa-
cije osudu svih samovoljnih istupa Harisa Silajdžića jer na-
nosi štetu međunarodnom ugledu BiH, narušava povjerenje 

unutar BiH i slabi autoritet Predsjedništva BiH. Od Nebojše 
Radmanovića se očekuje ulaganje veta na svaku novu odluku 
kojom bi Haris Silajdžić u Predsjedništvu bio šef ili član bilo 
koje delegacije izvan granica zemlje, bez detaljno utvrđene 
platforme predstavljanja i obraćanja. 

Rezolucija sadrži i onaj novi, „nametnuti“ stav: Enti-
tetski Parlament odbacio je pozive za nametanje izmjena ili 
jednostrano prekrajanje Ustava i unutrašnjeg uređenja BiH, 
definiranog Daytonskim sporazumom i poziva međunarodnu 
zajednicu na poštivanje odredbe Sporazuma, te da svoje pona-
šanje uskladi sa ovlaštenjima koja su u njemu dana. O referen-
dumu i izdvajanju ni riječi, samo konstatacija kako Narodna 
skupština „... smatra da se pitanje ustavnih promjena u BiH 
može razmatrati samo u institucijama RS i BiH, po proceduri 
koju propisuje Ustav, na bazi konsenzusa i traži od predsjed-
nika RS da predloži parlamentu RS platformu za razgovore 
o reformi Ustava i o zaštiti interesa RS u ovim razgovorima, 
koja bi bila obavezujući okvir za sve političke predstavnike 
RS”.

Istina, smatra se kako je iscrpljen kapacitet instituta viso-
kog predstavnika i da je sazrelo vrijeme za transformaciju u 
specijalnog predstavnika EU, koji bi imao mandat za pomoć 
zemlji na evropskom putu.

I, konačno, kao najvažnije zatraženo je da Vlada Republi-
ke Srpske i svi entitetski predstavnici u zajedničkim organima 
BiH odmah preduzmu mjere na zaštiti interesa Srpske.

Treslo se i rodilo se – staro, epsko, političko čedo. S brko-
vima i bradom.

Dobili smo izbore, ali i obvezu da još više i predanije 
radimo za BiH kao jedinu domovinu njenih naroda i 
građana ▪ Vrijeme za novi dogovor o BiH i Deklaracija 
SDA je u funkciji spašavanja države jer traži potpuno 
provođenje Daytona ▪ Dodik nema realnu snagu da 
ugrozi opstanak BiH, ali može napraviti problem

Razgovarao, fotografirao: Milan PEKIĆ

Sulejman Tihić je veoma zauzet čovjek – u dva navrata 
morali smo odgađati dogovorene sastanke. Prvi put 

zbog učestalih sastanaka, drugi put zbog njegove bolesti i ope-
racije. Ipak, mora se istaći zahvalan je sugovornik. Ne izbjega-
va susrete s novinarima, predusretljiv je, komunikativan, pa 
i onda kada je, u vrijeme određenih, čak i teških trenutaka, 
zbog unutarstranačkih razmimoilaženja i neslaganja, ostajao 
usamljen ili bez nedovoljno podrške. Uporan je u vođenju 
stranke i stranačkog angažiranja u političkom životu zemlje. 
Ovog rođenog Šamčanina, inače pravnika, suca, potom ad-
vokata, a početkom rata logoraša u Bosanskom Šamcu, Brč-
kom, Bijeljini, Batajnici i Sremskoj Mitrovici, pratile su mnoge 
neizvjesnosti i iskušenja. Prvu veliku pobjedu unutar stranke 

dobio je na Trećem kongresu SDA, prije punih sedam godi-
na kada je, u vrlo jakoj konkurenciji, izabran za predsjednika 
stranke, a samo godinu potom, za člana Predsjedništva BiH.

Nikada javno, kao što su to činili neki drugi unutar stran-
ke i unutar bošnjačkog korpusa, nije isticao da mu je Alija 
Izetbegović, navodno, stranku ostavio u naslijeđe. Ali, ne skri-
va ni zadovoljstvo kada neko kaže da je prvi čovjek u Boš-
njaka ! Iako drugi, a i njih ima mnogo, tu „titulu“ namjenjuju 
Harisu Silajdžiću. Oko toga Tihić ne daje nikakav komentar, 
baš ni pred činjenicom kako se toj poziciji, krčeći put i rušeći 
sve pred sobom, po svemu sudeći, sve snažnije približava tre-
ći čovjek -  efendija Cerić.

■ Gospodine Tihiću, s obzirom na Vašu nedavnu operaci-
ju i bitku što je vodite s opakom bolešću, čini mi se umjesnim 
da Vas bez kurtoazije, a sa stvarnim zanimanjem i prije svega, 
upitam kako ste?

- Hvala Bogu – dobro. Čak jako dobro. Kontrole i nalazi 
potvrđuju moj subjektivni osjećaj i moram, dakle, biti zado-
voljan.

Kada su ovdje bili 
prisutni Milošević i 

Tuđman, Karadžić i 
Mladić, kada je ovdje 

bilo pet korpusa, BiH je, 
ipak, opstala. Nisu je uspjeli 

rasturiti. A, ovo što je sada 
- jedan Dodik nema realnu, 

stvarnu snagu da može nešto 
tako napraviti, ali 

može da napravi 
problem.

“

”

Od BiH, preko i oko BiH, 
možemo samo do BiH!

INTERVJU: Sulejman Tihić

intervju
■ Krasno, a uz to ste, čini se, ovih dana pomalo i u po-

bjedničkom raspoloženju, iako ima podosta sjenki, otvorenih 
pitanja, možda nedoumica i nejasnih događanja?

- Tačno, osjećamo se pobjednicima u lokalnim izborima! 
SDA je povratila poziciju najjače političke stranke u zemlji sa 
oko 275.065 glasova (22,5%), dok je na razini Federacije BiH 
osvojila oko 32%, imamo načelnike u 38 općina, a za njih je 
glasalo 319.065 građana. SDA će imati i najviše vijećnika – oko 
600, a pobjednička je stranka u 45 općinskih vijeća. Tako su 
ovogodišnji rezultati, u odnosu na 2004. i 2006. godinu bolji 
po svim važnijim parametrima te smo, realno, istinski pobjed-
nici ovogodišnjih lokalnih izbora. Veliki uspjeh ostvarili smo 
u Srednjebosanskom kantonu, gdje su kandidati SDA izabrani 
u 8 općina, te u Mostaru, gdje smo osvojili najviše mandata 
za Gradsko vijeće – 12. Važno nam je što smo pobijedili i u 
Srebrenici – naš kandidat izabran je za načelnika, a imamo i 
najviše vijećničkih mjesta. Ipak, nezadovoljni smo brojem vi-
jećnika u Republici Srpskoj (RS), gdje smo koalirali sa SBiH. 
Umjesto prethodnih 85, sada ima oko 60 vijećnika. Ocjenjuje-
mo kako je uspjeh SDA rezultat stabilne i dobre organizacije i 
infrastrukture stranke, ali i odgovorne i dosljedne politike. U 
ime SDA, novoizabranih načelnika i vijećnika, obećavam još 
više rada za dobrobit svih građana, u rješavanju komunalnih 
problema, a u zakonodavnoj i izvršnoj vlasti dat ćemo podrš-
ku u svim općinskim strukturama. Naravno, naglašavam važ-
nost ovakvih izbornih rezultata osobito u svjetlu predstojećih 
političkih razgovora o krucijalnim pitanjima za budućnost 
zemlje.

■ Kad tako kažete, ali, ipak, jeste li dan nakon izbora po-

željeli da su odmah sutradan i opći izbori?

-Tada sam rekao stranačkim kolegama da ću, ukoliko 
SDA izgubi, podnijeti ostavku, jer ne bih mogao preživjeti sve 
one napade. Mislim da bi trebalo spojiti opće i lokalne izbore 
iz čisto praktičnih razloga. Puno vremena provodimo u izbor-
noj kampanji i puno gubimo zbog toga.

■ Kako komentirate prilično veliki pad Stranke za BiH i 
HDZ-a 1990. na proteklim izborima?

- Vjerojatno su birači nakon dvije godine, očekujući da te 
stranke ispune dana obećanja, doživjeli razočarenje. Vratili su 
se staroj politici isključivosti, a politika 100 posto sve ili ništa, 
obično dovodi do – ništa! Nakon dvije godine umjesto 100 po-
sto BiH, imamo 100 posto RS! To je rezultat te politike i to su 
građani vjerojatno prepoznali.

■ Kako će ovo utjecati na razgovore šestorke o ključnim 
pitanjima u državi, poput Ustava?Hoćete li sada, kao daleko 
najjača politička partija u FBiH, tražiti pre-komponiranje u 
vlasti, prvenstveno Vladi FBiH, gdje SBiH sada ima jednaku 
poziciju kao i vi, ali mnogo manje podrške među glasačima? 
Znam da niste zadovoljni radom pojedinih ministara. Zašto? 
Šta slijedi? Kako? Odnosi li se to i na Vašeg stranačkog sudru-
ga, premijera Brankovića

- Ova pobjeda je rezultat ozbiljne izborne kampanje SDA, 
za razliku od stranaka koje su se koristile nacionalističkom 
retorikom, imale neselektivnu podršku medija i daleko više 
novca. Građani sve više sazrijevaju u demokratskom smislu. Od BiH, preko i oko BiH, 

možemo samo do BiH!

govori o Ustavu i drugim pitanjima morati voditi i u svjetlu 
ovih rezultata. Sada je drukčija pozicija SDA, jer dolazimo 
kao najjača stranka u BiH. Mi nismo kao SNSD, koji je lociran 
samo u jednom entitetu. Imamo vijećnike u velikom broju op-
ćina u RS. Prije izbora govorili smo o potrebi rekonstrukcije 
vlada, svih nivoa. Nismo zadovoljni radom i rezultatima. Ovo 
će biti prilika da određene odnose popravimo i uskladimo 
prema podršci iskazanoj na izborima. U Federaciji najgore je u 
sektorima financija, energetike, braniteljske i socijalne zaštite. 
Po principu objektivne i subjektivne odgovornosti to se od-
nosi na ministre, nisu učinili sve što je trebalo učiniti da se 
stanje promijeni. Kada govorimo o financijama, mislimo da je 
projekcija proračuna bila pogrešna i imamo značajno manje 
prihode, a ministar kao da misli samo na trošenje. Sada ula-
zimo u dubiozu od nekih možda 200, a neko kaže čak i 400 
miliona maraka. Imamo dosta lošu praksu da se i ono prihoda 
što se pokuša naplatiti u nekim područjima FBiH, u drugo-
stupanjskom postupku, kod ministarstva financija, poništava. 
Desetine miliona smo zbog toga izgubili. Simptomatično je 
da to ide samo s određenih područja. Tako da ministar mora 
voditi računa i o prikupljanju 
sredstava, a mislim da je on 
taj segment zapostavio.U su-
stavu boračke zaštite kao da 
niko ne zna koliko treba sred-
stava, koliki su rashodi, mno-
gi korisnici prava ostvaruju, a 
zaslužni imaju male naknade. 
I ko je tu kriv? Ministar. Kada 
govorimo o energetici i indu-
striji, tu su najveći problemi. 
Stalne afere, od imenovanja 
nadzornih odbora pa dalje, 
do katastrofalnih odluka o 
strateškim partnerima za 
gradnju i investiranje, tvrdo-
glavo, uporno insistiranje na 
odlukama bez zakonite pro-
cedure, bez međunarodnog 
javnog tendera. Uostalom 
i tužiteljstvo je pokrenulo 
istragu protiv ministra Heće 
i premijera Brankovića zbog 
toga, a i dalje se uporno insi-
stira na takvim odlukama. S 
našim partnerima ćemo raz-
govarati gdje je jači princip 
objektivne, gdje subjektivne 
odgovornosti, a tamo gdje je 
više subjektivna tražit ćemo 
smjenu ministra.

Premijera ne možemo iz-
dvojiti od rada Vlade i mini-
stara. Za sve ono što je dobro 
zaslužan je i premijer, kao 
što je odgovoran za sve što je 
loše. Mi smo procijenili da je 
ipak više zasluga, nego odgo-
vornosti. Smatramo da plan i 
program rada Federalne vla-
de jako dobar, ambiciozan 

i da treba raditi na tom programu. Pripremio ga je premijer 
Branković i mislim da mu trebamo omogućiti još jednu šansu 
da to nastavi.

■ Ali, kako će SDA reagirati ako vaši partneri u vlasti od-
lazak svojih ministara budu uvjetovali odlaskom premijera ili 
nekih drugih, vaših ministara?

- Mi smo iznijeli naše stavove. SDA je pobjednička stran-
ka na ovim izborima i imamo i obvezu i odgovornost da daje-
mo ovakvu procjenu stanja.

Normalno i druge stranke trebaju dati svoje mišljenje 
kako bismo o tome razgovarali i pokušali napraviti sporazum. 
Smatramo da su problemi tu i da su za to odgovorni ljudi koji 
vode te sektore, a čut ćemo i argumente drugih, jer možda 
ima i drugih problema i možda nas naši partneri uvjere da 
u tim sektorima ne postoji odgovornost ministara. Politika je 
stvar dogovora i moraju se činiti kompromisi.

■ Hrvatske stranke upozoravaju da na čelu niti jednog 
većeg centra u BiH nije Hrvat?

- Razumijem te frustra-
cije i o tomu sam razgova-
rao i tijekom zadnjeg posjeta 
Hrvatskoj. Što se mene tiče, 
mislim da bi gradonačelnik 
Sarajeva trebao biti Hrvat – 
u glavnom gradu bismo po-
kazali naš primjer borbe za 
ravnopravnost svih naroda. 
No, iznosim privatno mišlje-
nje, nikakve procedure još 
nije bilo, ali su i u rukovod-
stvu stranke dosta naklonjeni 
ovakvom stavu. Mislim da za 
ovakvo rješenje mogu osigu-
rati podršku u Stranci.

■ Da proširimo razgovor 
i krenemo i izvan Federacije. 
Prije nekih mjesec dana Glav-
ni odbor SDA razmatrao je i 
prihvatio Deklaraciju o pot-
punom provođenju Dayton-
skog mirovnog sporazuma, 
koju ste Vi pripremili i pred-
ložili. Neobično, ali šutnja je 
karakteristika ključnih aktera 
bosanskohercegovačke poli-
tičke scene. Od međunarod-
nih aktera stigle su negativne 
reakcije. Čime Vi tumačite tu 
šutnju, nedovoljnu zaintere-
siranost ili, pak, neku vrstu 
bojkota?

- Osim reakcije OHR-a, 
imamo i negativne reakcije iz 
RS-a. To je, zapravo, poslje-
dica saznanja da i oni imaju 
ispuniti Daytonski sporazum 
u cijelosti. To, u svakom slu-

Razlike između entiteta
... Neki političari iz RS mi prebacuju da činim sve kako 

bih umanjio značaj i napredak RS, a taj entitet je, navodno, 
u posljednje vrijeme, bolji dio BiH. Ništa od toga, naprosto, 
nije istina! Prije svega, potrebno je sagledati ekonomske i 
statističke parametre. Ako ćemo se njih držati, onda ćemo 
vidjeti da je u RS - lošije. Rast industrijske proizvodnje u 
Federaciji je prošle godine bio 12,2 posto, u RS nešto oko 
jedan posto. Strane investicije su u Federaciji tri puta veće 
nego u RS. Ima mnoštvo drugih makroekonomskih poka-
zatelja koji su na strani Federacije, bez obzira što je ona 
klimava, raštimana... Ako, međutim, govorimo o funkcioni-
ranju vlasti, onda vidimo da ona u RS jednostavnije funk-
cionira. Ovdje imamo mnoštvo vlasti na više nivoa. To, u 
jednu ruku, jeste dobro, u drugu nije, jer često ne treba da 
se sva vlast koncentrira u rukama jednog čovjeka. Vrijeme 
će pokazati da i neke odluke koje se brzo i jedinstveno do-
nesu u takvoj vlasti, nekada i nisu najbolje.

čaju, nisu male ni jednostavne obaveze. Moguće je da je tako 
i zbog toga što sam ja autor tog dokumenta i to se zna. Uosta-
lom, poznato je da je aprilski ustavni paket pao zbog ličnih su-
jeta. Deklaraciju smo dali baš sada, jer je, između ostalog, BiH 
već duže vrijeme na političkoj žeravici, u ovoj državi malo šta 
funkcionira kako treba, država je naprosto „otanjila” i sada je, 
vjerovatno, na najnižnoj tački vlastitog opstanka. Riječ je, da-
kle, o teškoj i složenoj situaciji, nema odgovarajućih rješenja, 
a dovodi se u pitanje budućnost BiH. Međutim, postavlja se 
pitanje zašto druge bosanskohercegovačke stranke nisu dale 
podršku SDA o ovom pitanju, jer, tvrdim, SDA opisano baš 
tako osjeća i zbog toga pokušava spasiti što se spasiti može. 
Uglavnom, nema ni govora o nekakvom ubiranju političkih 
poena

■ Dakle, mislite kako je budućnost neizvjesna, da je upi-
tan opstanak države? Stižu, iz inozemstva, teška upozorenja, 
između ostalih, na ozbiljnost situacije su upozorili Ashdown 
i Holbrooke?

- Sada su, ipak, jače bosanske od antibosanskih snaga. 
Kada su ovdje bili prisutni Milošević i Tuđman, Karadžić i 
Mladić, kada je ovdje bilo pet korpusa, BiH je, ipak, opsta-
la. Nisu je uspjeli rasturiti. A, ovo što je sada - jedan Dodik 
nema realnu, stvarnu snagu da može nešto tako napraviti, ali 
može da napravi problem. Naša deklaracija ima za cilj zašti-
titi ustavni poredak BiH, zaustaviti tendencije dezintegracije 
i podjele zemlje i da istim sredstvima odgovorimo Dodiku i 
svim onima koji imaju namjeru rušiti ustavni poredak zemlje. 
Dakle, ništa ne može ugroziti opstanak BiH kao države. To se 
nije moglo 1992. godine, a kamoli danas. Daleko su jače bo-

sanske, od antibosanskih snaga. Kada je riječ o regiji, Hrvat-
ska daje jasnu podršku cjelovitosti države BiH, u Srbiji nema 
snaga koje bi se umiješale u zbivanja, da ne kažem sukobe u 
BiH. Tako da Dodik i kada bi htio nema moći za to. Međutim 
situacija jeste teška. Uloga međunarodne zajednice je promije-
njena. Imamo pasivnu ulogu OHR-a. Mnoge reforme se odga-
đaju. I ono što smo uradili s policijom je sramota od reforme 
- Dodik može reći SIPA-i da ne može doći u RS jer on, tamo, 
ima svoju policiju! Kakva je to reforma ako postoji Dodiko-
va policija? Hoću ponoviti - cilj je zaustaviti dezintegracione 
snage u BiH. Zašto se SDA vraća na Dayton, kada smo tako 
ružno govorili o Daytonskom sporazumu? Da smo mi, ovim, 
željeli „ubrati” neke izborne poene, onda bismo kazali ili tra-
žili nešto radikalnije, recimo da se ukine RS, a ne vraćati se na 
Dayton, čime ni oni nisu zadovoljni.

■ Ako je Daytonski sporazum dobar za SDA, a ne, recimo 
za SNSD ili neku drugu političku stranku iz RS, a ako do ju-

Dayton - naša obaveza
- Cilj Deklaracije nisu podjele, a provođenje Daytona 

je naša obaveza. Ja, zapravo, nisam ništa novo ponudio, 
već samo ono što je već napisano, za što postoje garanti 
u svijetu, a to je znatno manje u odnosu na ono što bismo 
mi željeli. Dakle, da još jednom podcrtam - mi smo za to 
da se Daytonski sporazum provede u cijelosti. I ono što 
odgovara i ono što ne odgovara.

čer, taj isti Daytonski sporazum nije bio dobar ni za SDA, što 
se ne može sporiti, o čemu se onda radi? Izgleda da se u ovoj 
zemlji sa ovakvim vladajućim strukturama, ništa ne može do-
govoriti. Vjerujete li da je Vaš projekt od interesa za sve ljude, 
dakle sve građane i narode u BiH? 

- Mi u SDA smo prihvatili Daytonski projekt kao cjelinu 
i insistiramo i ustrajavamo na njegovom potpunom provođe-
nju. To, zapravo, želimo da učinimo ovom deklaracijom pa u 
njoj ne spominjemo ni Srbe, ni Hrvate, ni Bošnjake, ni entitete. 
To što su sada neki prepoznali sebe u dijelovima sporazuma 
koji nije proveden i u dijelovima obaveza koje bi trebalo da 
realiziraju, to je druga stvar. Ali kada, na primjer, insistira-
mo da se provede odredba o zapošljavanju prema popisu 
stanovništva iz 1991. godine, i to u svim institucijama, a to je 
Daytonska obaveza, jednako i u Sarajevu, Banjaluci, Mostaru 
i u svim drugim sredinama u BiH, onda nismo kazali da se 
to odnosi samo na RS... Kada smo kazali da se trebaju dati 
podaci o broju nestalih - o njih 13 hiljada, nismo rekli - za Boš-

njake, Srbe, Hrvate, već za sve nestale. Kada smo ukazali na 
potrebu formiranja javnih korporacija, kazali smo da su te jav-
ne korporacije državna stvar, odnosno da to nisu korporacije 
jednog, drugog ili trećeg naroda, već korporacije svih... Na-
ravno, Daytonski sporazum sadrži neke odredbe koje nama 
ne odgovaraju, ali mi ga, i pored toga, prihvaćamo - kao cjeli-
nu. Vjerovatno SNSD-u neke odredbe odgovaraju, a neke ne. 
Oni se, međutim, pozivaju samo na one koje im odgovaraju, 
kao što je, na primjer, RS Srpska, a „zaboravljaju” one koje 
im ne odgovaraju - povratak, javne korporacije, usklađivanje 
entitetskih ustava sa Ustavom države, prijenos nadležnosti i 
slično. Ako se Dayton ne može u cijelosti provesti, onda se 
mora napraviti novi dogovor, sporazum. Problem je u tome 
što mnogo toga nije provedeno i kako se to sada može odra-
ziti i na ostalo. Ako se ne provede, onda se, rekoh, mora po-
novo sjesti i tražiti novi sporazum. Vidite, postoji velika, su-
štinska razlika, odnosno pitanje, u svim karakterizacijama 
Daytonskog sporazuma: Da li je moguća njegova provedba 
i, drugo postoji li stvarna namjera da se on provede. Vidite, 
ako se neće provesti, onda se otvara poseban problem i onda 
smo mi u Deklaraciji kazali da se vraćamo na ustavni sistem 
Republike BiH. Ako se ne može provesti, onda se pravi drugi, 
a na osnovama starog Ustava Republike BiH. Tako ćemo tra-
žiti, nakon konstatacije da se, zbog preteka vremena i nekih 
drugih razloga, dalje ne može, kako da to uredimo, šta treba 
učiniti da bi se izbjegli sukobi...

■ Na koje i kakve sukobe mislite?

- Može doći do svih vrsta sukoba. Već sam rekao - u in-
stitucijama postoje razne mogućnosti blokada, nepoštivanja 

Dodik
... Da je Dodik prešao Rubikon, i da se on više ne 

može vratiti, kako zbog svoje javnosti, tako i zbog sebe sa-
mog, svima je već poznato. Jednom sam, mimo Narodne 
skupštine, pričao s njim i stekao dojam da kod njega nema 
neke spremnosti za razgovore...

odluka. Ako iz RS povlače pravo iz 
Daytona na postojanje RS, onda mo-
raju prihvati i obaveze iz Daytona, ali 
to mora i OHR. Lajčak ima tu obavezu 
i ne može se ovako pasivno ponašati. 
Njegova je obaveza Aneks 10 Daytona. 
Možda rahmetli Alija Izetbegović ne bi 
nikada potpisao Dayton da nije bilo tog 
Aneksa 10 ili nečeg drugog. To je teško 
izbalansiran sporazum i niko nema pra-
vo reći da neće da provede neki njegov 
dio. Treba provesti i onda ćemo tražiti 
kako da to uredimo, šta treba učiniti da 
bi se izbjegli sukobi... Unazad nekoliko 
godina iz Vlade RS-a bilo je više antibo-
sanskih i antidaytonskih izjava i radnji 
- recimo oko SIPA-e, genocida, nekih 
predstavništava itd. Lajčakova ocjena o 
tome je bila nekako površna. Sto se tiče 
Deklaracije, čak nisam siguran ni da 
su je pročitali. Da se razumijemo - de-
klaracija koja poziva na implementaci-
ju Daytonskog mirovnog sporazuma, 
ne može biti antidaytonska. Odnosno, 
može biti, ali za one koji su zlonamjer-
ni, neobjektivni ili pristrani. 

■ Dobro, sad nakon ovih izbora, 
nakon prestanka priča o referendumu 
izdvajanja RS iz BiH, nakon vaše Dekla-
racije, hoće li, konačno, usijana politička 
atmosfera u BiH sada splasnuti, a vlasti 
konačno početi raditi?

- Nisam baš optimista. Bojim se da 
je Dodik otišao predaleko da bi se mo-
gao vratiti iako međunarodni zvanič-
nici često ističu da Dodik jedno govori 
u javnosti, a da u neformalnim razgo-
vorima iznosi mnogo blaže stavove. Mi 
više ne možemo vjerovati u ono što on 
neformalno govori strancima pa su oni 
zadovoljni, a da javno i radi i govori 
drugačije. Više nije problem samo pri-
ča, nego odluke. On zaustavlja aktivno-
sti. Primjer je ovaj slučaj sa SIPA-om, pa 
upad u CIPS. Niko od nas ne zna dubi-
nu toga. Policija RS je dio sistema koji 
je nezakonito upao u CIPS. A onda još 
najozbiljnije rade na zatvaranju OHR-a. 
Ne može se s tolerancijom gledati na ta-
kve stvari! Visoki predstavnik je ovdje 
da provodi Dayton i on ne može otići a 
da Sporazum nije u cijelosti proveden. 
Upozoravamo i OHR i međunarodnu 
zajednicu na moguće posljedice odla-
ska prije implementacije Daytonskog 
sporazuma. Može doći do ugrožavanja 
postignutog napretka, do podjela i, ne 
daj Bože, tih, već spomenutih, sukoba. 
Kada bi OHR sada otišao, bili bi nei-
zbježni. Ovo su procjene stranke s naj-
većim brojem glasača u BiH.

Popis stanovništva
... Kad je riječ o sporu oko popisa stanovništva Glavni odbor SDA, ustvari, 

podržava provođenje popisa sa svim relevantnim ekonomsko socijalnim pokaza-
teljima, ali bez izjašnjavanja o etničkoj, vjerskoj i jezičnoj odrednici BH građana. 
Stranke iz RS, međutim, imaju drugačije mišljenje. Njihov stav je da treba uvažiti 
izjašnjavanje na etničkoj, vjerskoj i jezičnoj komponenti.  Odmah ću reći, mnogi 
misle kako se mi „plašimo“ takozvane „povratničke mape“ jer bi mogla izmijeniti 
(ne)ravnotežu nacionalnih snaga. Ma, hajte, molim vas! Mislite da ne vidimo ili ne 
želimo vidjeti se mnogi ljudi, koji su duže ili kraće vani - u inostranstvu, u stvari 
ne žele vratiti u BiH, pogotovo ne žele vratiti svoju djecu? Većina ih se tamo bolje 
snašla nego što bi ovdje, dobro žive, što bi se reklo „zakopitili” su se, školuju 
djecu... Tamo lakše nego ovdje nalaze posao, znamo i da neki od njih žele povra-
titi svoju imovinu, pa samo kažu da će se vratiti... Sve mi to znamo, ali riječ je o 
obavezi koja proističe iz Daytona. Zbog čega je SDA protiv popisa stanovništva po 
etničkom kriteriju? Jednostavno, zbog toga što je dio stanovništva još u pokretu. 
Dio onih koji su se vratili u RS i Federaciju i dalje se vode u drugom entitetu, a 
razlozi su različiti - od zdravstvenog osiguranja, penzije, obrazovanja... Može se, 
dakle, desiti da dobijemo netačne podatke. Uzmimo primjer Janje. O njoj govorimo 
kao sredini gdje imamo najbolji procentualni povratak, a to je brojem oko 11 hilja-
da povratnika. Tamo je, međutim, samo oko tri hiljade ljudi sa CIPS-ovim ličnim 
kartama u RS, a ostali su prijavljeni u Tuzli, zbog, kako sam već rekao, zdravstve-
nog osiguranja, penzija... Znači, napravio bi se popis koji nije tačan. A da ne govo-
rim o mnogima koji žive u inostranstvu, a namjeravaju se vratiti. To su, uglavnom, 
razlozi što nismo za takav popis. 

Međutim, da se razumijemo, mi se kao Bošnjaci, ne bojimo popisa. Ne ulazeći 
u podatke o broju pripadnika drugih etničkih zajednica u BiH, mislimo da bi pita-
nje etničke strukture doprinijelo daljoj politizaciji prilika u BiH. Uostalom, stvar je 
političara, stvar je svake države da kaže hoće li raditi popis stanovništva ili neće. 
Neke od zemalja u Evropskoj uniji ne rade popis stanovništva po etničkoj pripad-
nosti, a po stajalištu UN-a to i nije obavezna rubrika. 

Još uvijek ima oko 10 posto populacije koja se želi vratiti. Najviše je Bošnja-
ka. Mislim da ćemo u narednom periodu uspješno riješiti i pitanje zdravstvenog 
osiguranja. Drugim riječima, neko iz Janje neće morati vaditi ličnu kartu u Tuzli 
kako bi ostvario pravo na zdravstveno osiguranje, već će imati ličnu kartu tamo 
gdje živi.

To je to i ništa drugo!

INTERVJU: Marshall Boutwell, prvi čovjek Gwinnett Federal Credit Union-a

“Vaš novac je na sigurnom”
Razgovarao: Esad MEĐIĆ

Ekonomska kriza koja je počela u Americi u zadnjih 
mjesec dana se proširila po čitavom svijetu i prijeti 

kolapsom globalnog tržišta. Svakodnevno bombardovani ne-
gativnim vijestima, potrošači se zavlače u čahuru, a novac sa-
krivaju ispod madraca. Šta nas očekuje u budućnosti?

Ko bolji i kompetentniji da o tome popričamo od g. Mar-
shalla Boutwella, prvog čovjeka Gwinnett Federal Credit Uni-
on (GFCU) kreditne unije, a uz to i velikog prijatelja Bosne i 
osobe od ugleda i povjerenja!

G. Boutwell je pristao da za čitaoce Europa Magazina 
pojasni novonastalu ekonomsku situaciju i odagna strah šte-
dišama ne samo GFCU, nego i ostalih banaka i finasijskih in-
stitucija.

EUROPA: G. Boutwell, nekoliko američkih banaka je pro-
palo, dok su mnoge druge preuzete, uključujući i neke velike 
banke prisutne ovdje lokalno, kao što su Wachovia i WaMu. 
Koliko je siguran moj novac u banci?

BOUTWELL: Vaš novac u GFCU je osiguran od strane 
osiguravajućeg društva svih kreditnih unija (NCUSIF), koji je 
podržan od strane vlade Sjedinjenih Država, na isti način kao 
što je novac u bankama osiguran od strane FDIC. Američko 
ministarstvo finansija čuva ova sredstva od osiguranja i ona 

se ne mogu upotrijebiti u bilo koju drugu svrhu. Nikad se nije 
desilo da i jedan član unije izgubi i jedan peni osigurane ušte-
đevine. Vaš novac je osiguran do iznosa od 250 000 dolara, a 
postoje i načini da se osiguraju i veći iznosi. U svakom sluča-
ju, čuvanje novca kod kuće je najnesigurnije rješenje.

EUROPA: Da li je Vaša kreditna unija pogođena ovom 
ekonomskom krizom?

BOUTWELL: Teško je donijeti sud u vezi svih segmenata 
bankarstva, ali Vam mogu reći da ovaj segment koji se bavi 
poslovanjem sa našim klijentima nije zabilježio nikakav pad 
niti gubitak. Čak šta više, poslovanje je sasvim stabilno i si-
gurno.

EUROPA: Da li je sada teže doći do kredita za automobil 
ili kuću?

BOUTWELL: Kreditno poslovanje je isto 
kao i prije, uslovi i odrednice kako doći do 
kredita za kuću, automobil, školovanje i slično 
su jasni i nepromijenjeni.

EUROPA: Više velikih investicionih firmi 
je u kolapsu. Većina akcija je izgubila ogroman 
dio svoje vrijednosti. Kakav uticaj će ova kriza 
na berzi akcija imati na mene?

BOUTWELL: Vrijednost akcija je nešto što 
je uvijek promjenljivo, tako da je teško predvi-
djeti na koji način će ove promjene uticati na 
potrošače. U svakom slučaju bih savjetovao 
da ne povlačite nagle poteze i da ne prodaje-
te akcije u ovom trenutku, jer ćete zasigurno 
izgubiti novac.

EUROPA: A šta će biti sa penzionim ra-
čunima?

BOUTWELL: Ako do penzije imate pet ili 
više godina, vrijednost Vašeg penzionog fon-
da će se najvjerovatnije sama popraviti. Mnogi 
prave grešku i prestaju ulagati u penzione ra-
čune za vrijeme krize, ali je sad u stvari naj-
bolje vrijeme za ulaganje, jer ćete većinu akcija 
dobiti po cijeni mnogo nižoj od realne. Što se 

tiče uloga, Vaši IRA i Roth IRA računi su takođe osigurani do 
iznosa od 250 000 dolara.

EUROPA: Hvala na ovom razgovoru. Daću Vam posljed-
nju riječ.

BOUTWELL: Još jednom bih htio ponoviti da bojazni 
nema i da je Vaš novac na sigurnom mjestu i u sigurnim ru-
kama.

Marshall Boutwell

Sa Stratus Building Solutions sistemom, mo-
gućnost zarade i širenja posla je neograničena. 
Mi ćemo Vas opremiti svime što Vam je potrebno 
za uspjeh, od garantovanih mušterija do cjeloku-
pnog treninga i knjigovodstvene i marketinške 
podrške. Vaš uspjeh zavisi jedino od Vašeg truda.

Stratus koncesionari su poznati po visokoj 
kvaliteti posla i odnosu prema mušterijama u po-
lju čišćenja. Mi zadržavamo naše klijente mnogo 
duže od sličnih kompanija, zato što mi uložimo 
dosta vremena u razumijevanje potreba naših kli-
jenata, tako da smo u mogućnosti premašiti sva 
njihova očekivanja. Vi odlučujete kako brzo i do 
koje veličine ćete razvijati Vaš biznis. Mi ćemo 
učiniti sve što je u našoj moći da to i ostvarite.

Ako ste spremni iskoristiti ovu jedinstvenu 
šansu o kojoj ste uvijek sanjali, mi smo spremni 
da Vam pomognemo da u tome i uspijete!

Komercijalno čišćenje – visoki razvoj, stalna 
primanja

Poslovne zgrade uvijek trebaju čišćenje, bez 
obzira na godišnje doba ili ekonomsku situaciju. 
To znači da ćete uvijek imati solidan dotok novog 
posla, sa mogućnošću širenja na više klijenata 

kad god to Vama odgovara.

Stratus koncesionari uslužuju široki spektar 
poslova, od malih radnji do višespratnih poslov-
nih zgrada, od fabričkih hala do auto kuća, od 
medicinskih ustanova do vrtića za djecu. Sa to-
liko potencijalnih mušterija, Vaša primanja mogu 
rasti koliko god Vi to želite.

Ako ozbiljno želite postati vlasnik svoje firme, 
nazovite Stratus Building Solutions već danas!

Vaš uspjeh je naš jedini cilj!

404-671-8100
Stratus Building Solutions of GA
2500 Cumberland Parkway, Suite 475

Atlanta, GA 30339 
Exit #18 Paces Ferry Rd off I-285

ŽELITE POSTATI VLASNIK SVOJE FIRME!
SVE ŠTO JE POTREBNO ZA USPJEŠNO POSLOVANJE U KOMERCIJALNOM 

ČIŠĆENJU -STRATUS BUILDING SOLUTIONS
KAO VLASNIK STRATUS BUILDING SOLUTIONS KONCESIJE, BIĆETE DIO JEDNOG OD 

NAJPERSPEKTIVNIJIH BIZNISA U AMERICI

MI VAM NUDIMO:
-GARANTOVANU BAZU 

KLIJENATA,
-TRENING,

-KNJIGOVODSTVO,
-MARKETING,

-REPROMATERIJAL PO 
DISKONTNIM CIJENAMA,

-OSIGURANJE,
-NEOGRANIČEN 

POTENCIJAL ŠIRENJA 
BIZNISA.

VELIKI BROJ POSLOVNIH 
PARTNERA JE SAMO 

DOKAZ NAŠEG USPJEHA.



14 EUROPA NOVEMBAR 2008

ek
on

om
ija

GwinnettChamber

Upoznajte Gwinnett Chamber
Poslovni ljudi evropskog porijekla sve više i više dolaze u Gwinnett 

i metro Atlantu, te danas čine oko 10% od 860.000 doseljenika u 
Georgiji, od kojih su mnogi započeli biznis baš ovdje u Gwinnett-u.

Vrlo je važno da ovi naši novi susjedi koji dolaze „preko bare“ znaju sve 
o Privrednoj komori Gwinnett-a (Gwinnett Chamber of Commerce), 

kao i načine na koje Vam mi možemo pomoći da razvijete svoju 
djelatnost u jednoj od najglobalnijih sredina Amerike.

Naša misija je jednostavna, sve se vrti oko uspjeha. Ličnog uspjeha, 
uspjeha Vaše kompanije i uspjeha naše zajednice. Stoga je i moto 

naše zajednice „Uspjeh živi ovdje“.

Naša Privredna komora broji 7.200 članica, koje zajedno zapošljavaju 
preko 750.000 radnika i ostvaruju preko 200 milijardi dolara prihoda. 

Više informacija o komori možete naći na Internet stranici 
www.gwinnettchamber.org.

Postanite i vi član Gwinnett Chamber-a i dozvolite nam da Vam 
pomognemo da postanete sljedeća priča o uspjehu u Gwinnett-u.

Jim Maran

President and CEO

6500 Sugarloaf Parkway, Duluth, Georgia 30097 • 770-232-3000

Centralna banka Sjedinjenih Američkih Država, od-
nosno Federalne rezerve po ovdašnjem uobičajenom 

nazivu, smanjila je primarnu kamatnu stopu, po drugi put 
o ovom mjesecu, za dodatnih pola procenta. Kamatna sto-
pa od samo 1 posto trebalo bi, vjeruju u Centralnoj banci, da 
podstakne protok gotovine u američkoj 
ekonomiji i pojeftini posuđivanje novca 
za svakodnevno poslovanje. Jedan od 
elemenata koji su uticali na takav potez 
Federalnih rezervi je i nivo povjerenja i 
samopouzdanja potrošača.

Po najnovijim izvještajima, samopo-
uzdanje potrošača – njihova spremnost 
da troše, kupuju, zadužuju se – palo je 
na rekordno nizak nivo. Najprisutniji 
je strah od gubitka zaposljenja i upravo 
zato novac se, osim za neophodne kupo-
vine, čuva za „crne dane.“

„Gubitak samopouzdanja potrošača 
najbolje ukazuje na činjenicu da ekonomija i dalje slabi i da 
oni, potrošači, novčanik stežu još više. Ovo su vrlo delikatni 
trenuci i ovakav pad samopouzdanja dešavao se samo u vrije-
me ekonomskih recesija.“

Ključni indeks kretanja cijena pokazuje, primjera radi, da 
su cijene kuća i stanova u 20 američkih gradova, do avgusta 
ove godine pale za više od 16 posto u odnosu na avgust proš-
le.

Sam Stowall, glavni strateg berzanskog indeksa Standard 
and Poor prognozira dalji pad cijena na 
tržištu te vrste nekretnina:

„Predviđamo da cijene kuća i sta-
nova neće prestati padati do polovine 
iduće godine. Očekujemo da bi, nakon 
sadašnjeg pada od 20-ak procenata, te 
cijene mogle kliznuti naniže i do 30 pro-
cenata.“

Tokom prošlih dana vrijednosti 
mjerene berzanskim indeksima na nju-
jorškom Wall streetu bile su nestabilne. 
Indeks Dow Jones industrijski prosjek 
kojim se mjeri 30 najčešće prodavanih 

i kupovanih visokokvalitetnih dionica pokazao je, na kraju 
dana u kojem su Federalne rezerve smanjile primarnu kamat-
nu stopu, pad vrijednosti od skoro jednog procenta. Jedno-
stavno, za porast povjerenja u poteze koje vuku vlade, banke, 
finansijske institucije.... potrebno je vrijeme.

Ekonomija SAD

Samopuzdanje potrošača na 
rekordno niskom nivou

www.bosnianyellowpages.us
besplatan upis kompanije

Istorijski izbor ili “više istoga”
U utorak 4. novembra američki birači biraju novog predsjednika: hoće li prvi put u historiji glasati za crnog 
kandidata, 47-godišnjeg Baracka Obamu, ili će se opredijeliti za 72-godišnjeg Johna McCaina, koji bi tako 
postao najstariji prvi put birani predsjednik u historiji? Analitičari su saglasni da, zbog dubine krize koju 
nasljeđuje nakon osam godina Georgea Busha, novi predsjednik, osim velikih izazova, ima i jedinstvenu 
priliku da bude jedan od najznačajnijih predsjednika u američkoj historiji

U kraju u kojem živim, u prosperitetnim vašington-
skim predgrađima Virginije, vodi se jedna od od-

lučujućih bitaka američke predsjedničke izborne kampanje 
2008: Virginia je tradicionalno glasala za republikanske kan-
didate za predsjednika, bila je i uporište konzervativnog gle-
danja na rasna pitanja - uostalom, njen glavni grad Richmond 
bio je i sjedište konfederacije 11 država koje su proglasile ot-
cjepljenje od američke Unije i bile uporište rasne nejednakosti 
- ali je posljednjih godina ova država izabrala i demokratskog 
guvernera i demokratskog senatora i sva mjerenja raspolože-
nja javnosti pokazuju da 47-godišnji demokratski kandidat 
Barack Obama u Virginiji, kao uostalom i drugdje u Americi, 
ima priličnu prednost nad 72-godišnjim republikancem Joh-
nom McCainom. Nedjelju dana uoči izbora u anketi dnevni-
ka Washington Post 52 posto vjerovatnih birača u ovoj državi 
kaže da će glasati za Obamu, a 44 posto za McCaina.

Ipak, moj ovdašnji prijatelj, 94-godišnji Robert Bob Si-
mon, utemeljitelj možda najurbanijeg centra u Virginiji Resto-
na, koji je gradio s nostalgičnim sjećanjem na evropske gra-
dove u kojima se sve najljepše događa na gradskim trgovima 
pa je zato centar njegovog Restona sav u fontanama, ljetnim 
baštama, buticima i galerijama s otvorenom pozornicom ljeti 
i klizalištem zimi, ne prihvata zdravo za gotovo ta statistička 
gatanja i odlučio je da u posljednjoj predizbornoj nedjelji učini 
i nešto više za Obaminu pobjedu: organizovao je aukciju po-
klonjenih slika pod nazivom Umjetnici za Obamu i sav prihod 
od oko 22.000 dolara namijenio kampanji kojoj baš i ne manj-
ka novca.

“Može zvučati kao kliše, ali mi nikad nismo imali važnije 
izbore”, kaže s autoritetom nekoga čiji životni vijek pokriva 
gotovo cijelo stoljeće.

Obamin uspon do po-
zicije izbornog favorita ne 
bi bio moguć bez podrške 
miliona ljudi poput Simo-
na: bijelac, bogat, uspješan, 
uvažen, on i u 95. godini 
nalazi motive da aktivno 
doprinosi Obaminoj očeki-
vanoj pobjedi. Ako na izbo-
rima u utorak 4. novembra 
Amerikanci zaista izaberu 
Obamu za 44. predsjednika 
Sjedinjenih Država, bit će to 
- pored svih ostalih znače-
nja i očekivanja od takvog 
izbora - i nesumnjiv histo-
rijski korak u odbacivanju 
naslijeđa ropstva i rasne 
nejednakosti. U američkom 
stanovništvu crnci ili, kako 
se ovdje politički korek-
tno kaže, Afroamerikanci 
predstavljaju tek 13,4 posto 
ukupne populacije i Oba-
ma nikada ne bi stigao do 
predsjedničke nominacije 
da ga je Amerika doživlja-
vala kao isključivo njiho-
vog predstavnika. Iako sve 
ukazuje da je Obama uoči 
dana odluke u vodstvu, 

Demokratski predsjednički kandidat Barack Obama, američki senator iz države 
Illinois, na predizbornom skupu u Hendersonu u američkoj državi Nevada 

naglašava da su ostala samo još tri dana do izbora.

oni sumnjičaviji podsjećaju 
na izborni “Bradley efekt”: 
slučaj kad je nekadašnji 
crni gradonačelnik Los An-
gelesa Tom Bradley 1982. 
konkurisao za guvernera 
Kalifornije i sve ankete su 
pokazivale da je on u vod-
stvu, ali su onda birači, kad 
su ostali sami s biračkom 
kutijom, ipak ispoljili rasne 
predrasude koje ne bi javno 
pokazali u anketi i - Brad-
ley je poražen.

Čovjek promjena

Obamina se kampanja 
od prvog dana odvijala u 
znaku obećanja “promje-
na”. Uprkos svim pokušaji-
ma političkih protivnika i u 
vlastitoj stranci tokom trke 
za demokratsku predsjed-
ničku nominaciju, u kojoj 
je pobijedio vrlo uticajnu 
njujoršku senatoricu Hi-
llary Clinton, i u štabu oko 
republikanskog kandidata 
Johna McCaina da se Oba-
mina kandidatura ospora-
va na temama njegovog “nedovoljnog iskustva”, njegove ne-
testiranosti za ulogu vrhovnog komandanta oružanih snaga 
najmoćnije svjetske sile, njegove tanke biografije u svjetskim 
poslovima i pitanjima nacionalne bezbjednosti - sve do sum-
njičenja da je on zapravo musliman ubačen s misijom da osvo-
ji Bijelu kuću; insistiranja na podsjećanju na republikanskim 
predizbornim skupovima na njegovo srednje ime Hussein i 
insinuiranja kako Obama zvuči gotovo isto kao i Osama; po-
kušaja diskvalifikacije zbog toga što je pripadao crkvi čiji je 
sveštenik držao i neke vatrene “antiameričke propovijedi” ili 
zato što je bio član čikaškog školskog odbora zajedno s nekim 
ko je učestvovao u domaćem anarhističkom pokretu u doba 
kad je Obama imao samo sedam godina - Obama je ostao vje-
ran obećanju promjena.

Ono je naišlo na snažnu rezonancu u američkoj javnosti. 
Nakon osam godina predsjednikovanja Georgea Busha, ogro-
mna većina Amerikanaca smatra da je zemlja na pogrešnom 
kolosijeku. Za Obamu je bilo presudno da pokaže kako bi iz-
bor McCaina značio nastavak Bushove politike.

“Ja nisam George Bush. Ako si htio ići protiv njega, tre-
balo je da se kandiduješ 2004. godine!”, verbalno efektno je 
reagovao McCain u posljednjoj televizijskoj debati. Obama je, 
međutim, uzvratio serijom TV oglasa u kojima se sam McCain 
tokom republikanske kampanje hvali kako je “u 90 posto slu-
čajeva” glasao za Bushovu politiku.

Ako bude izabran - od Obame se očekuje da prione na 
svoj projekt sveobuhvatnih promjena. U ekonomiji: najavlju-
je da će ukinuti Bushove poreske povlastice za najbogatije u 
Americi, tako da će manje od pet posto onih koji imaju naj-
veća primanja plaćati veće poreze, dok onima koji zarađuju 
manje od 250.000 dolara godišnje garantuje da njihov porez 

neće biti povećavan. U obrazovanju i zdravstvu: obećava veća 
ulaganja u škole, pomoć za upis na fakultete i zdravstvenu 
zaštitu za sve. U vezi s nezavršenim ratovima: nakon što je od 
početka bio protiv intervencije u Iraku, najavljuje što skorije 
“odgovorno povlačenje” američkih snaga i pojačanja snaga-
ma u Afganistanu da bi se uspješno priveo kraju rat protiv 
onih koji jesu planirali i poticali napad na Sjedinjene Države. 
U ostalim pitanjima nacionalne bezbjednosti - čvrsto je opre-
dijeljen protiv iranskog nuklearnog naoružanja ali je, za razli-
ku od svog republikanskog protivnika, spreman na dijalog i 
s režimima s kojima Washington nije pregovarao. U obnovi 
ustavom garantovanih jednakih prava pred zakonom - najav-
ljuje ukidanje zatvora u Guantánamu i istragu okolnosti pod 
kojima je bilo dozvoljeno nezakonito prisluškivanje i sumnji-
čenje građana.

Amerikanci se - glasajući za predsjednika u utorak - neće 
rukovoditi očekivanjima i raspoloženjima drugih u svijetu, ali 
je ovdje svakako registrovano međunarodno očekivanje da bi 
Obamin dolazak u Bijelu kuću mogao označiti početak obno-
ve američkog ugleda i liderstva u svjetskim poslovima.

McCainova pomoć Obami

Obama je u finišu predsjedničke izborne kampanje dobio 
značajnu pomoć i s najmanje očekivane strane. Nekim svojim 
naglim i teško objašnjivim odlukama pomogao mu je, naime, i 
njegov rival u trci za Bijelu kuću John McCain.

Kako su ovdje česte predizborne ankete uporno pokazi-
vale da Obama zaista može pobijediti, McCainova kampanja 
postajala je sve nervoznija, pretvarajući se u neprekidno bla-
ćenje protivnika. Američki birači bombardovani su izbornim 
brošurama o Obaminom “druženju s teroristima”; na masov-
nim izbornim skupovima to je tu i tamo praćeno i povicima 

Američki senator iz Arizone i republikanski kandidat za predsjednika John 
McCain govori na predizbornom skupu u Springfieldu, savezna država Virginia, 

u pratnji svoje supruge Cindy (desno) i kćerke Meghan (lijevo).

koji najviše zarađuju plaćati i veće poreze, pretvorio u zastra-
šivanje javnosti kako njegov protivnik hoće da “dijeli vaše bo-
gatstvo” i da “uvodi socijalizam”.

Ključnu grešku - kako ukazuju i američka štampa i neki 
od zabrinutih istaknutih pripadnika njegove stranke - McCain 
je napravio kad je za svog potpredsjedničkog kandidata oda-
brao 44-godišnju guvernerku države Aljaska Sarah Palin. Ona 
je bila potpuno neočekivan izbor. Kad je predstavljena javno-
sti kao kandidatkinja za potpredsjednicu, čija je glavna zadaća 
da preuzme predsjedničke ovlasti u slučaju da se “predsjedni-
ku nešto desi”, u njenoj biografiji isticano je kako je bila zapa-
žena članica školske košarkaške ekipe, članica školskog odbo-
ra i gradonačelnica mjesta koje ima jedva 8.000 stanovnika.

To je bilo drastično premalo za nekoga ko je samo “ot-
kucaj srca od Bijele kuće”: u američkoj historiji, naime, devet 
puta se događalo da je potpredsjednik preuzimao ulogu pred-
sjednika, a McCain, osim što ima 72 godine, ima i historiju bo-
lesti u kojoj se nosio i s rakom kože.

Pojava Palinove jeste nakratko pomogla McCainu u mo-
bilizaciji tradicionalne republikanske baze, uključujući vjerske 
fundamentaliste - protivnike abortusa - ljubitelje posjedovanja 
oružja - zagovornike “tradicionalnih porodičnih vrijednosti”, 
koji se dive uspješnoj ženi s petoro djece i prihvataju da je i 
vanbračna trudnoća njene 17-godišnje kćeri doprinos tim vri-
jednostima.

Ali, kad su vodeće televizijske mreže, nakon njenog po-
četnog izbjegavanja bilo kakvih intervjua i konferencija za 
štampu, najzad uspjele da je izvedu pred kamere, otvorile 
su se duboke praznine u njenom znanju: pokušala je da ojača 
svoje kvalifikacije za vođenje svjetskih poslova tvrdnjom kako 
se “s Aljaske zapravo vidi Rusija”; diskutujući ulogu potpred-
sjednika, preuzela je ovlaštenja mimo i iznad ustavnih funk-
cija i ograničenja; nije znala navesti odluke Vrhovnog suda s 
kojima se ne slaže; a - kad su je pitali koje novine čita - nije 
mogla da se sjeti nijednih.

Ovih dana, kad jedan po jedan najznačajniji list u Americi 
preporučuju Obamu za predsjednika, u gotovo svim njihovim 

obrazloženjima naglašava se kako im je sam McCain olakšao 
taj izbor “neodgovornim izborom potpuno nekvalifikovanog 
potpredsjedničkog kandidata”. Za razliku od Palinove, Oba-
min potpredsjednički kandidat, senator Joseph Biden jedan je 
od najuvaženijih američkih autoriteta u oblasti spoljne politi-
ke.

Podrška štampe

Radeći kao urednik u američkim novinama, stekao sam i 
neposredna iskustva s delikatnošću odluke koju valja donositi 
svake izborne godine: nakon što tokom kampanje s jednakim 
uvažavanjem saslušate i predstavite sve kandidate za lokal-
ne, državne i federalne organe vlasti - uključujući i kandidate 
za Predstavnički dom i Senat američkog Kongresa - u finišu 
kampanje pozovete ih i na razgovor u redakciji, postavite sva 
još nepostavljena pitanja, saslušate šta imaju reći i onda u re-
dakcijskom komentaru zvanično saopštite kojeg kandidata 
preporučujete i zašto.

Čitaoci, iz različitih uglova i pobuda, uvijek reaguju na 
tu redakcijsku odluku, ali ove godine češće i žešće nego rani-
je: Washington Postu je, na primjer, više od 240 pretplatnika 
otkazalo pretplatu zato što su podržali Obamu. Ove nedjelje 
- povodom podrške mog lista za demokratskog kandidata za 
Senat Marka Warnera - starija čitateljica uznemireno upozo-
rava kako griješimo što preporučujemo Warnera kao “umje-
renog” kad je on, zajedno sa svim ostalima oko Obame, “ek-
stremni liberal”.

“Oni hoće da povećaju naše poreze, da nam uzmu zemlju 
i zastavu, da uvedu socijalizam, i vi ih podržavate umjesto da 
ustanete u odbranu Amerike!”, pojačava ton sa svakom no-
vom rečenicom, oslikavajući sve strahove koji su sistematski 
proizvođeni tokom kampanje u kojoj je Obama predstavljan 
kao “podmetnuti musliman”; čije ime i zvuči gotovo kao Osa-
mino; ko se “druži okolo” sa zakletim teroristom; ko hoće da 
bezuslovno razgovara i s najgorim diktatorima…

Kad uprkos tome više od stotinu dnevnih listova u Ame-
rici, među kojima i neki od najuticajnijih - uključujući i The 
New York Times, Washington Post, Los Angeles Times, Mi-

AMERIČKI IZBORI I BIH

Washington će podržati proevropske snage
Kako bi izbor Obame ili McCaina mogao uticati na 

američku politiku prema Bosni i Hercegovini? Vjeru-
jem da je odnos prema toj zemlji stvar konsenzusa u Washin-
gtonu: obje vladajuće partije zalagale su se za snažniji ame-
rički odgovor na zlodjela počinjena u BiH. Senator McCain, 
koji je inače nakon Vijetnamskog rata dugo bio oprezan u 
vezi s upotrebom američke vojne sile u svjetskim krizama, 
upravo se na bosanskom slučaju pridružio pozivima na in-
tervenciju. Kada bi on došao u Bijelu kuću - moglo bi se sa 
sigurnošću računati na daljnju američku podršku opstojnosti 
bosanske države kakvu provodi i sadašnja administracija.

Ako pobijedi Obama - svi njegovi najbliži spoljnopoli-

tički savjetnici, od potpredsjednika Bidena do veterana Clin-
tonove administracije (Albright, Holbrooke, general Clark i 
drugi) savršeni su poznavaoci balkanskih prilika i svakako 
bi bdjeli nad projektom približavanja Bosne i Hercegovine 
euroatlantskim integracijama. Izvjesno je da nikakvo jedno-
strano dovođenje u pitanje cjelovitosti i državnosti BiH neće 
biti tolerisano.

Ali, ne vjerujem da se od njih može očekivati da rade 
posao za koji su prvenstveno ipak odgovorni lokalni političa-
ri. Washington će vjerovatnije poticati - i aktivno podržavati 
s evropskim saveznicima - bosanske snage opredijeljene za 
Evropu.

ami Herald i druge - odluče da podrže Obamu, onda je to 
nesumnjiv znak da se ovaj senator uzdigao iznad sumnji i 
predrasuda i premostio i najdublje rasne, vjerske i ideološke 
jazove koji, naravno, postoje i u Americi.

Vrlo je značajna podrška koju je dobio od vodećeg lista 
u svom gradu. Chicago Tribune, naime, za 161 godinu po-
stojanja nikada ranije nije podržao demokratskog kandidata 
za predsjednika Sjedinjenih Država. Sada, 
u obrazloženju odluke da podrži Obamu, 
redakcija čikaškog dnevnika kaže kako su 
pratili njegov politički uspon od prvih ko-
raka i kako mogu posvjedočiti o njegovoj 
sposobnosti: “Imamo ogromno povjerenje 
u njegovu intelektualnu čvrstinu, njegov 
moralni kompas i njegovu sposobnost da 
donosi razložne, smišljene i pažljive odlu-
ke. On je spreman.”

Kritične preporuke

Barack Obama unio je u izbornu kampanju obećanje pro-
mjena, obrazovanje s najprestižnijeg univerziteta (Harvarda), 
reputaciju agilnog zastupnika obespravljenih u čikaškoj poli-
tici, dvije godine iskustva u američkom Senatu i knjige u ko-
jima je opisao svoj put i životnu filozofiju. Njegov protivnik 
John McCain oslanjao se na reputaciju u poslovima nacionalne 
bezbjednosti, koja počinje s godinama ratnog zarobljeništva u 
Vijetnamu, a nastavlja se s 22 godine članstva u Senatu i lider-
stvom u donošenju odluke da se u Irak pošalju pojačanja i da 
se američke snage 
“umjesto poraza, 
vrate s pobjedom”. 
McCain je nastojao 
da pokaže kako je 
Obama griješio kad 
se suprotstavljao 
slanju dodatnih 
snaga. Obama od-
govara: “McCain 
je pogriješio kad je 
uopšte podržao rat 
u Iraku: tamo nika-
da nismo ni trebali 
biti.”

U Obaminom 
usponu kritičnu 
ulogu odigrala je 
podrška nekih od 
najautoritativnijih 
Amerikanaca da-
našnjice. Senator 
Edward Kennedy, 
brat ubijenog američkog predsjednika Johna Kennedyja, bio 
je među prvima koji su javno podržali kandidaturu. “On me 
podsjeća na moga brata”, rekao je tada Kennedy, okružen po-
rodicom koja je stavila Obami na raspolaganje svoj ugled i uti-
caj u američkoj javnosti.

U danima izbijanja na površinu duboke ekonomske krize 
Obama je ponovo impresionirao javnost savjetujući se s nekim 
od najuglednijih ekonomskih umova današnjice, a među nje-
govim entuzijastičnim podržavaocima je i najbogatiji čovjek 
na svijetu Warren Buffet, čije je bogatstvo u prvoj polovini 

2008. godine procijenjeno na 62,3 milijarde dolara.

Demokratski kandidat za predsjednika okružio se i naju-
glednijim savjetnicima za međunarodne odnose i nacionalnu 
bezbjednost, među kojima su i veterani Clintonove admini-
stracije, ali je simbolički vrlo značajan poen dobio kad ga je 
dvije nedjelje prije izbora podržao i bivši republikanski držav-
ni sekretar, general Colin Powel. On je - objavljujući odluku 

da podrži Obamu - rekao kako je on prava 
ličnost za historijski zaokret. Bio je i prvi 
u vrhovima američkog establishmenta ko 
je otišao, onaj toliko potrebni, korak dalje 
u odbacivanju sumnjičenja kako je Obama 
musliman ili Arapin. Za razliku od McCa-
ina, koji je na jednom izbornom skupu re-
kao: “Nije, on je pošten porodični čovjek”, 
Powel je upitao: “A šta da Obama i jeste 
musliman: znači li to da dijete američkog 
muslimana ne može sanjati da bi jednog 
dana moglo postati predsjednik?”

Historijska prilika

Američki analitičari saglasni su u tome da novog pred-
sjednika očekuju golemi izazovi ekonomskog sunovrata, tra-
gično vođenih ratova, međunarodnog nepovjerenja. Ali, kako 
u Washington Postu piše bivši američki diplomat a sada pred-
sjednik Svjetske banke Robert Zoellick, ti izazovi daju i histo-
rijsku priliku sljedećem predsjedniku da bude “Roosevelt 21. 
stoljeća”. On vjeruje kako u prvih stotinu dana nove admini-

stracije predsjed-
nik ima priliku da 
projektuje obnovu 
povjerenja u zemlji 
i svijetu. Za poče-
tak - kaže Zoellick 
- treba poslati nove 
američke ministre 
u posjete zemljama 
širom svijeta s jedi-
nim zadatkom da, 
nakon dugog vre-
mena, saslušaju šta 
drugi kažu i žele.

Nabrajajući sve 
ekonomske, razvoj-
ne i vojne izazove 
ovog vremena, on 
zaključuje: “Najo-
čitiji signal koji bi 
novi predsjednik 
mogao poslati bilo 
bi posvećenje bli-

skoistočnom mirovnom procesu. Bezbjednost i demokratija za 
Izrael, kombinovana s dostojanstvom, razvojem i državnošću 
za Palestince i mir sa Sirijom izmijenili bi sliku tog izmučenog 
regiona i odnose u njemu… S mirom možemo osigurati razvoj 
i regionalno povezivanje za mnoge milione ljudi na Bliskom 
istoku koji su prepušteni sami sebi.”

Kemal Kurspahić

Koja Amerika će prevagnuti, “plava” ili “crvena”?

Colin Powel: 
A šta da Obama i jeste 
musliman: znači li to da 

dijete američkog muslimana 
ne može sanjati da bi jednog 
dana moglo postati 
predsjednik?

“

”

DOK JE SVIJET SPAVAO: Američka politika prema ratu u BiH 1992-1995 (1)

Bushova administracija i 
raspad Jugoslavije

Američka politika prema bivšoj Jugoslaviji više od 
četiri desetljeća je bila konstantna. Washington je 

podržao Tita u završnim godinama Drugog svjetskog rata, 
unatoč njegovoj neprikrivenoj želji da Jugoslaviju pretvori u 
komunističku zemlju, jer su njegovi partizani vezivali njemač-
ke divizije na Balkanu dok se pripremala saveznička invazija 
Francuske. U vrijeme hladnoga rata, Amerika desetljećima je 
podržavala nezavisnost, jedinstvo i teritorijalni integritet Ju-
goslavije, kao protuteže sovjetskom bloku. Dva događaja iz 
temelja mijenjaju kontekst u kojem je Washington formulira 
svoju politiku prema Jugoslaviji. Prvi je Titova smrt 1980. i 
početak borbe za njegovo naslijeđe, a drugi kraj hladnog rata 
1989. i raspad sovjetskog bloka. Tako Jugoslavija relativno 
brzo gubi važno mjesto u održanju hladnoratovske ravnote-
že između Istoka i Zapada. Jedinstvo i teritorijalni integritet 
zemlje više nisu bili ključni za američke sigurnosne interese, 
kaže Louis Sell, američki diplomat s više od dvadeset godina 
iskustva na području bivše Jugoslavije:

“Tokom hladnoga rata, Jugoslavija je imala neku vrstu 
privilegiranog položaja između Istoka i Zapada. Bila je to 
komunistička država, ali ipak s umjerenim čelništvom i ne-
zavisna od Sovjetskog Saveza. Sjedinjene Države su svojom 
politikom željele ohrabriti takav položaj Jugoslavije i ona je u 
tom razdoblju zapravo kotirala puno bolje nego li je objektiv-
no zasluživala. Bila je jedna od čelnica Pokreta nesvrstanih i 
članica gotovo svakog značajnijeg međunarodnog foruma ili 
institucije. Sa završetkom hladnog rata Jugoslavija je izgubila 
takav poseban položaj i istodobno razvila vlastite unutrašnje 
probleme. Tada je prestala pošteda od američkih kritika, po-
gotovo u vezi s razvojem prilika na Kosovu. Sjedinjene Drža-
ve su počele kritizirati stanje ljudskih prava u Jugoslaviji na 
način na koji to do tada nisu nikada činile. Dakle, s jedne stra-
ne, američka pažnja se još donekle održavala zbog negativnih 
pojava koje su jačale u Jugoslaviji, ali s druge strane, američki 
vanjskopolitički prioriteti su nalagali preusmjeravanje stvar-
nog interesa na okončanje hladnog rata, pad Berlinskog zida i 
slom Varšavskog pakta. Politički čelnici u Washingtonu su ra-
zumljivo bili potpuno zaokupljeni tim događajima, a ne Jugo-
slavijom koja je klizila prema ratu. Ta je nesretna kombinacija 
okolnosti praktično navela američku politiku da se prestane 
baviti Jugoslavijom u vrijeme kada je zapravo postalo neop-
hodno da joj se dodatno posveti.”

Američki odnos 
prema Jugoslaviji 
u vrijeme hladnog 
rata, ali i nakon nje-
ga, bio je određen 
isključivo političkim 
i geostrateškim pra-
gmatizmom, mišlje-
nje je Ive Daaldera, 
u to vrijeme direk-
tora Evropskog 
odjela u vladinom 
Vijeću za nacional-
nu sigurnost.

“Za vrijeme 
hladnoga rata Jugo-
slavija je bila važna 
za Ameriku utoliko 
što nije bila dijelom 
Sovjetskog bloka. 
Sjedinjenim Drža-
vama je bilo stalo da 
se takav status održi 
i nije ih pretjerano 

Održavanje protuteže Sovjetskom Savezu više od 40 godina bila 
je ideja vodilja i glavni prioritet američke vanjske politike za čije 
su ostvarenje ulagani ogromni napori i sredstva. 

Kada se krajem ‘80-ih i početkom ‘90-ih raspao Istočni blok, a 
nedugo zatim i Sovjetski Savez, Amerika je iznenada ostala bez 
glavnog neprijatelja, a njezina vanjska politika bez glavnog cilja 
i ponovo suočena s pitanjem: kako se demokracija ponaša kao 
svjetska sila. Treba li se posvetiti samoj sebi i “drugima služiti 
jedino kao svijetli primjer” (Daniel Webster) ili bi trebala “cijeli 
svijet učiniti sigurnim za širenje demokracije” (Woodrow Wilson), 
makar i uz vlastite žrtve?

Kako odrediti američki nacionalni interes u posthladnoratovskom 
svijetu u kojem više nije bilo neposredne opasnosti od globalnog 
sukoba i kako odrediti granice do kojih je Amerika spremna ići u 
obranu tog interesa.

Rasprava o tim pitanjima u Sjedinjenim je Državama trajala 
sve donedavno, a dubinu nesuglasica, početkom i sredinom 
90-ih, kao malo koji drugi primjer, pokazao je odnos vlasti u 
Washingtonu prema raspadu Jugoslavije i posebno, prema ratu 
u Bosni i Hercegovini.

Kroz svjedočenja ljudi koji su kreirali i provodili američku politiku 
prema tom području, ova serija pokušava objasniti neke od važ-
nijih epizoda iz tog razdoblja.

zanimalo niti brinulo ono što 
se događalo unutar te zemlje, 
sve dok u njoj nije bilo sovjet-
skog vojnog ili političkog pri-
sustva koje bi predstavljalo 
opasnost za NATO i Zapad. 
Međutim, kada je 1989. hlad-
ni rat okončan i kada je ne-
stao međunarodni sistem koji 
je bio zasnovan na blokovskoj 
podjeli svijeta, sa američkog 
je stanovišta nestala strateška 
važnost Jugoslavije. Washin-
gtonu je ta zemlja naprosto 
nestala iz vidokruga.”

Procesi koji su prijetili da 
potresu zemlju, nisu ipak mogli proći neopaženo. Američki 
obavještajni sistem, koji je desetljećima pomno registrirao sve 
zanimljive pojave u Jugoslaviji, još uvijek je bio na mjestu i 
funkcionirao je.

Središnja obavještajna agencija, Pentagon i State Depar-
tment godinama su proučavali mogući raspad Jugoslavije i 
ulogu Sovjetskog Saveza u njegovom poticanju. U tim se kru-
govima uvijek računalo da će se Jugoslavija jednom raspasti i 
da će raspad biti bolan. Razmatrane su samo različite okolno-
sti koje bi ga mogle uzrokovati.

Američka ambasada u Beogradu također je analizirala 
stanje u zemlji, potvrđuje Louis Sell, tada jedan od njezinih 
službenika:

“Nitko tko je znao bilo što o Jugoslaviji, nije bio iznena-
đen činjenicom da se zemlja suočava s ozbiljnim problemima. 
Najmanje godinu pred konačni raspad bilo je jasno da Jugo-
slavija, osim ako se nešto ne uradi da se to spriječi, vjerojatno 
ide prema građanskom ratu. O događajima u to vrijeme izvje-
štavali su novinari, izvještavala je američka, pa i druge amba-
sade. Znate, Američka obavještajna zajednica je ponekad zna-
la pogriješiti u svojim procjenama, ali što se Jugoslavije tiče 
bila je potpuno u pravu. Nekih šest mjeseci pred izbijanje rata, 
objavila je izvještaj u kojem se predviđa potpuni raspad ze-
mlje. Dakle, bilo je prilično jasno što se sprema.”

Jedan od rijetkih koji krajem 80-ih još nije mogao ili nije 
htio vidjeti što se to u Jugoslaviji sprema bio je tadašnji am-
basador u Beogradu John Scanlan. Odbacivao je upozorenja 
svojih pomoćnika koji su prepoznali opasnost u navodnim re-
formama što ih je najavljivao i provodio Slobodan Milošević. 
Scanlan je tvrdio da je Milošević reformator i da je njegova 
pojava pozitivna za razvoj političkih prilika u Jugoslaviji. Iz-
vještaji koje je ambasador slao u Washington nisu odražavali 
zabrinutost njegovih savjetnika ali često su izazivali podsmi-
jeh analitičara u State Departmentu i pojačavali dojam o nje-
govoj izrazitoj naklonjenosti Miloševiću. Louis Sell tvrdi da se 
radi o krivoj procjeni:

“John je, kao i većina nas, bio jedan od onih koji je stekao 
dosta iskustva radeći u Jugoslaviji i koji je, na neki način, zbi-
lja volio tu zemlju. Bio joj je jako naklonjen, kao svi mi. Kao i 
ja. To je bilo ugodno mjesto za život. Ne mislim idealizirati, 
jer se zemlja suočavala s ozbiljnim problemima, ali je i na svoj 
način pokušavala izaći s njima na kraj. Što se Scanlana tiče, 

mislim da on jednostavno nije želio vidjeti ono što se sprema-
lo. Čini mi se da je najpoštenije reći, John Scanlan je vjerovao 
Miloševiću znatno duže nego li je trebao.”

Dojmovi što su ih godinama stjecali diplomati u američ-
koj ambasadi u Beogradu, značajno su utjecali na rane pro-
cjene o stanju u Jugoslaviji i posebno o ulozi njezine vojske. 
Sjedinjene Države su, u različitim razdobljima hladnog rata, 
dostavile stotinama miliona dolara vrijednu vojnu pomoć Ju-
goslaviji. U ranim 50-im, NATO i JNA su razrađivali zajed-
ničke planove za obranu Ljubljanske kotline i doline Vardara 
u slučaju sovjetskog prodora prema Austriji i Italiji, odnosno 
Grčkoj i Turskoj, a Tito je u više navrata uvjeravao američke i 
britanske čelnike kako bi, u slučaju općeg rata, Jugoslavija sta-
la na stranu NATO-a. U Washingtonu se zato na jugoslaven-
sku vojsku desetljećima gledalo kao na važan oslonac otpora 
sovjetskom utjecaju u regiji. Međutim, tako formirani dojmovi 
krajem 80-ih i početkom 90-ih više nisu važili, kaže američki 
diplomat Ron Nietzke:

”Ključni ljudi koji su bili 
na najvažnijim položajima 
u administraciji predsjedni-
ka Busha (starijeg) imali su 
diplomatsko iskustvo iz Ju-
goslavije - Brent Scowcroft, 
savjetnik za nacionalnu sigur-
nost, Lawrence Eagleburger, 
zamjenik državnog tajnika i 
kasnije državni tajnik, i Tho-
mas Niles, njegov pomoćnik - 
svi su radili u ambasadi u Be-
ogradu. Vjerujem da su zbog 
dojmova što su ih ponijeli iz 
Beograda i Srbije bili duboko 
impresionirani povijesnim 
mitovima o srpskom heroj-

stvu i partizanima, te pričama o veličini i snazi jugoslavenske 
vojske tokom hladnog rata. Mislim, konstantno su precjenji-
vali snagu, sposobnost i ulogu Jugoslavenske narodne armije. 
To je ozbiljno utjecalo na njihove procjene i znatno osnažilo 
otpor odlučnijem američkom udjelu u pokušaju da se zausta-
vi nadolazeće nasilje.

Početkom 90-ih u krugovima američke vlade postojala je 
zabrinutost da bi raspad Jugoslavije mogao izazvati rat i nasi-
lje, osobito u Bosni. No, koliko god da je s humanitarnog sta-
novišta takav ishod bio neprihvatljiv, u Washingtonu je pro-
cijenjeno da on ne predstavlja prijetnju temeljnim američkim 
interesima i da ne zavređuje značajniji angažman. Tako je u 
administraciji predsjednika Busha prevladavalo opredjeljenje 
da se vodstvo u diplomatskim naporima u Jugoslaviji prepu-
sti Evropi, kaže tadašnji američki državni tajnik James Baker:

“Problem Jugoslavije nije dovodio u pitanje bilo kakve 
vitalne sigurnosne interese Sjedinjenih Država. Zaljevski rat, 
raspad Sovjetskog saveza, Madridska mirovna konferencija i 
sve ostalo u čemu je Amerika bila angažirana i imala vodeću 
ulogu, bilo je daleko važnije za nacionalne interese Sjedinje-
nih Država nego li je to bio još jedan sukob na Balkanu. I to 
vam je tako! Osim toga, tadašnja Evropska zajednica je željela 
preuzeti vodstvo u posredničkim naporima koji se poduzima-
ju u području koje je smatrala svojim predvorjem. Evropljani 
su htjeli voditi i mi smo im vrlo spremno prepustili vodstvo, 

Ivo Daalder

 Lawrence Eagleburger

iako s njim baš i nisu puno 
postigli.”

No, upravo u to vrijeme, 
kada se Amerika odricala 
značajnije uloge u rastućoj 
jugoslavenskoj krizi, njezin 
je udio bio najpotrebniji jer 
je samo autoritet što su ga 
Sjedinjene Države uživale 
na tom prostoru mogao pre-
sudno utjecati na daljni tok 
krize. Međutim, za takvo što 
u Washingtonu nije bilo želje, 
kaže Louis Sell:

“Američki problem u 
vezi s Jugoslavijom nije ležao 
u nepoznavanju prilika u toj zemlji - bilo je jasno što se u njoj 
događa - nego u nedostatku volje da se nešto učini. Više od 
godinu dana prije izbijanja rata, ambasador Warren Zimmer-
mann molio je državnog tajnika Jamesa Bakera da posjeti Ju-
goslaviju, da se uključi u rješavanje jugoslavenskih problema. 
No, kao što sam kazao, pažnja tako visokih centara vlasti bila 
je usmjerena na druga područja.”

Iako nevoljko, James Baker je, u junu 1991., došao ipak u 
jednodnevni posjet Beogradu, tokom kojega je održao jedana-
est sastanaka s čelnicima republičkih i federalne vlasti.

“Vidjeli smo da se situacija ubrzano pogoršava, i čini-
lo nam se da je takav posjet najmanje što smo mogli učiniti. 
Osim toga, 32 države članice tadašnje Konferencije za evrop-
sku sigurnost i suradnju (CESC, danas OSCE) zamolile su 
nas da u Beogradu, čelnicima svih republika i savezne vlade, 
poručimo kako se od njih traži da poštuju obaveze koje je Ju-
goslavija preuzela Helsinškim sporazumima i da, ako se već 
namjeravaju razdvojiti, to učine pregovorima i miroljubivo, 
a ne upotrebom sile. Svima sam jasno prenio tu poruku, ali 
nisam bio toliko naivan da bih vjerovao kako su naši razgovo-
ri u Beogradu znatnije promijenili situaciju. To sam prenio u 
svom telegramu predsjedniku Sjedinjenih Država,” prisjeća se 
bivši američki državi tajnik James Baker.

Američki diplomati, koji su prisustvovali tim razgovori-
ma, tvrde da su Bakerovi jugoslavenski sugovornici protuma-
čili njegove riječi onako kako im je odgovaralo. Vojni vrh je 
čuo samo dio o očuvanju cjelovitosti, Hrvati i Slovenci onaj o 
demokratizaciji. Rat u Sloveniji počeo je za manje od sedam 
dana nakon tog razgovora. Baker danas odbija bilo kakvu mo-
gućnost da je njegova poruka o potrebi očuvanja teritorijalnog 
integriteta Jugoslavije dala zeleno svjetlo za intervenciju JNA 
u Sloveniji:

“To je najobičnije sranje! Čisto sranje! To vam ja kažem i 
možete me slobodno citirati! Sjedinjene Države su podržavale 
teritorijalni integritet Jugoslavije, baš kao i 32 zemlje članice 
CESC-a To je bila politika koju sam poslan da prenesem u 
Beograd. Podržavamo teritorijalni integritet Jugoslavije, osim 
ako zemlja ne želi mirni raspad, bez upotrebe sile. Ta se poli-
tika nije mijenjala sve dok Evropska zajednica, na poticaj Nje-
mačke, Austrije i drugih, nije počela inzistirati na priznavanju 
Slovenije i Hrvatske.”

Ako je Bakerov susret s republičkim i saveznim čelnicima 
utjecao na njihove procjene o mogućem odnosu Amerike pre-
ma jugoslavenskoj krizi, na državnog tajnika on nije ostavio 
dublji dojam. Ništa što bi čuo u Beogradu u tom trenutku, više 
nije moglo promijeniti stav administracije, kaže Ron Neitzke:

”George Bush (stariji) već je na početku jugoslavenske 
krize donio odluku koju je najbolje odrazila izjava Jamesa 
Bakera koji je kazao kako ‘u toj borbi Amerika nema svoga 
psa’. Bush i Baker su od početka bili odlučni ne dopustiti da 
Sjedinjene Države budu ozbiljnije uvučene u krizu. Scowcroft, 
Eagleburger i Niles su bili zabrinuti zbog razvoja situacije, ali 
nisu nikada postali dovoljno zabrinuti da bi odlučili riskirati 
svoj posao i karijeru, te se suprotstaviti Bushu i Bakeru i za-
tražiti da se nešto poduzme.”

Nezainteresiranost, krive procjene i nerazumijevanje ono-
ga što se događalo u Jugoslaviji, obilježili su ranu američku 
politiku prema raspadu te zemlje, kaže prvi američki ambasa-
dor u Bosni i Hercegovini Victor Jackovich:

”Washington je bio za 
održavanje stare jugoslaven-
ske federacije, ali na osnovi 
demokracije, a ne diktature. 
Mi smo očekivali da će sve te 
reforme ekonomskog i politič-
kog karaktera doći na jednom 
valu kakav je obuzeo i druge 
zemlje Istočne Evrope. Čak 
smo mislili da će Jugoslavija, 
kao najliberalnija socijalistička 
zemlja u ‘70-im i ‘80-im godi-
nama, imati najjače reformske 
procese. Međutim, to se nije 
dogodilo. Naša je politika 
tada bila temeljena na očuva-
nju jugoslavenske federacije. 

Mislim da problem u toj zemlji nije bilo to što je možda bilo 
previše nacionalizma, nego što je bilo premalo demokracije. 
Ljudi u Washingtonu nisu vjerovali u snagu pokreta koji su se 
javljali u to vrijeme, kao što je to bio HDZ u Hrvatskoj ili po-
kret za nezavisnost u Sloveniji, odnosno Izetbegovićeva vlada 
u Bosni. U Washingtonu se vjerovalo da su ti pokreti krhki 
jer ne vladaju posvuda na svom teritoriju, i zato se nije moglo 
ispravno predvidjeti što će se dogoditi. Dugo je trajala debata 
o tome, na primjer, hoćemo li uopće priznati Bosnu i Hercego-
vinu. Tek kad se u Washingtonu spoznala snaga tih pokreta 
i kad se shvatilo da oni zbilja predstavljaju volju naroda, da 
su stvoreni na demokratskom principu i kad su se vidjele su-
štinske promjene koje su se paralelno s time odvijale u starim 
jugoslavenskim institucijama, onda se počela, ali opet vrlo 
sporo, pružati pomoć ovim pokretima i priznavati ih.”

u idućem broju:

Bushova administracija 
i ratni zločini u BiH

James Baker

Victor Jackovich

Bihać
Lijep, pravedan, poljut, a grad:

Bosanska krajina, čarobna poljana, zastrta ponjavom 
od najgušćeg ekstrakta same ljepote, stanište je ljudi 

sa samo dvije pregrade u srcu: kutijicama za jeste i nije. Tre-
ćeg – nema. Krajina je za mnoge – starije, prostor zaklopljen 
postojanjem nekadašnje podjele regionalnih privrednih ko-
mora s 22 opštine, a sa sjedištem u Banja Luci.

Ma kakvi! Prava i s pravim imenom je ona što je nazvaše 
ljutom krajinom, s pet opština, istih, opet, srca kao u onih nje-
nih, maločas spomenutih ljudi. Nema tamo, burazeru, „malo 
`vako, malo `nako, pa kako ispa`ne“! Mora biti onako kako 
većina kaže. Da onda, jedan, mora biti i pametan i drčan, - po-
vede. Možda se mnogima takvo i što i ne sviđa. Ne „miruhi“ 
na zapadnu demokraciju. (koje, zacijelo  i zasigurno, danas ne 
bi ni bilo da nije bilo nje, braniteljice, ljute krajine i krajišnika. 
Jest, Muje mi Hrnjice, ovdašnje legende od junaka konjanika, 

za kojeg, opet, u ovom tekstu mjesta i nema. Traži poseban 
prostor! Danas, opet, ne bi bilo svjetla u današnjem crnilu 
mraka i beznađa da nije potomaka tih, takvih ljutih, ma bili iz 
Cazina, Grahova, Drvara, Novog... I Bišća, naravno. 

Sad, u ovom dolasku, polako sam se, tiho, uvlačio u grad. 
Da Unu, ljepoticu, ne probudim. Sram bi me bilo. Jer, pred 
njenom ljepotom gotovo uvijek zamuknem, prestrašen vla-
stitom ružnoćom i starošću. Pred njom - smaragdnom, a tir-
kiznom i zlatnom, bistrom i uvijek mladom. Mada mnogo i 
dobro pamti. 

I evo me kraj nje i pred njenim gradom. Isto drevnim, lije-
pim, njome ukrašenim, krasnim. I rasnim. Gradom od zagrlja-
ja u čuvanju svojih ljudi. I svih dobrobitnih stranaca. 

Centar grada noću

Una - zaista jedina

Bihać!

Bišće!

Bijać. 

Prijestolnica zemlje sa srcem od dvije kutijice. Jedna za 
istinu. Druga za prosudbu o suštini istine o (to je skup i za 
jeste i nije) samoj ljepoti.

Ove godine, slučaj je htio, da sam mu u pohode dolazio 
nekoliko puta. I, za razliku od protekle decenije neželjenog 
sna, uvijek sam vidio i doživio nešto novo. Ljepše od prošlog. 
Samo, ovaj put ne mogu bez mučne predigre. Nju je i donijela 
bojazan da Unu ne uznemirim. Dok sam mu prilazio muka 
mi je razarala nutrinu tijela, ali i misao dovodila do besvijesti. 
I samo mi je on, Bihać, već u slutnji dok sam mu dolazio od 
Martina Broda, ali i oblog od Une, pomogao doći k sebi. Od 
tog prilaska: Vozio sam, od Knina, ličkom stranom. Ljutila se 
smrknuta Dinara i svako polje ledene Like što joj uznemira-
vam nedavno ratom uprljane rane i remetim je u nesreći bez 
ljudi. Grozno izgleda Lika! Ni psa, ni mačke. Nigdje čovjeka. 
Samo krezavi zubi spaljenih greda i razrušenih zidova neg-
dašnjih kuća. Podivljale trave. Lici ceste prazne. Napisah već: 
tek me prelazak granice, miris Une i Bijaća, vratio u ljepote 
svijesti. 

Elem...

Grad je pradavan. I ni iz daleka istražene prošlosti. Ljudi 
su se ovdje, valjda i ljepote i izdašnosti zemlje radi, još u u 
starijem kamenom dobu, sretali s mamutima. Stari Japodi su 
svoje plemenske zajednice organizirali uz Unu još osam vi-
jekova prije naše ere. Njihova kultura obilježila je Bihać izu-

zetnim vrijednostima dalekog naslijeđa, od konstrukcijskih 
rješenja sojenica, preko nakita od bronze, željeza i srebra, do 
iskopane skulpturice “Japodskog konjanika”. 

Japode su satrli Rimljani. I oni prepoznali ljepotu, ali 
i zdravlje. Ovdje su i ljekovite vode. Eno, kraj Bihaća Gate 
Ilidže.

Te došljake- u tom slučaju starosjedioce, smijeniše naši 
preci. Početkom VII stoljeća, godine, Slaveni su naselili ovaj 
kraj. I sve do danas su, ovaj, mi smo, s više nego manje histo-
rijskih, ali i današnjih nevolja – tu.  Grad je bio središte hrvat-
ske kraljevine pod kraljem Tomislavom sve do hrvatsko-ugar-
ske nagodbe 1102, ali grad i okolna područja i dalje ostadoše 
slavenski nastanjeni. Onda je uslijedilo razdoblje u kojem ovo 
područje nazvaše Turskom Hrvatskom, kasnije, zar i iz ovog 
imena nije jasno zašto – Krajinom , a kasnije Bosanskom, jer 
joj je ona preko Une kršena Vojnom. Granica je – granica. U 
ovom slučaju i mjesto dodira – razlaza dviju civilizacija, kultu-
ra, religija. No, kako i tu ima, izvan militarno-vojnih i mirnih 
dodira, neumitno je građenje putova i raskrsnica, razvijanje 
slobodne trgovine, pa, slijedom, i zanatstva. Razvoja, dakle. 
Bihać se formira i razvija kao gradski, trgovački i zanatski 
centar na raskršću cesta i tokova života. Primjereno vremenu, 
dobro je utvrđen, opasan dvostrukim bedemom i četverokut-
nim kulama. I nosi naziv, kako kad i ovisno od nedefiniranih 
pravila pisanja Bihig, Byheg, Bichich, Bihag, Vywegh, Wyjgh... 
Kad je Pariz imao 60, Bihać je imao 10 hiljada stanovnika!

Fethija džamija

Bihać je i grad spomenika

hać im je u naručju tek od 1592. i brani naj-
zapadnije granice imperije. Tako je sve do 
Berlinskog kongresa, kad se Porta povlači, a 
Austro-Ugarska nastupi s ulogom, upravo 
onakvom kako to, danas, s Bosnom radi OHR. 
Počinje mu europsko doba. S europskim obi-
čajima, ali i navadama. Dobrog ima, napretka 
također, ali navade, stare dekadentne Europe, 
također kao i danas, nisu baš najčišćih defi-
nicija. Kako god okreneš, Bihać je najistočniji 
grad Zapada i najzapadniji grad Istoka. 

U 2. svjetskom ratu Titovi partizani su 
1942. godine borbenim djelovanjem stvorili 
najveći slobodni teritorij u okupiranoj Europi, 
s Zapadnom Bosnom, velikim dijelom Dalma-
cije, Likom, Banijom i Kordunom, a Bihać je 
postao i glavni grad prostora kojem je dao i 
ime – Bihaćka Republika. 

Krasni grad, jedan od dragulja u niski što 
je čini Una, nije tek tako završavao ratne bure. 
U mirnom periodu socijalizma proslavio je 
600 godina svog zvaničnog burnog postoja-
nja, a onda je zagnjuren u novo, prije deceniju 
okončano teško ratno razaranje. Opet, u teško 
stradanje. 

Ali!

Iscrpljeni i zgroženi, ranjeni i s gubicima 
najdražih, ofureni ratom, a u jednom trenutku 
odbrane i međusobno posvađani pa zaluđeni 
udarili jedni na druge, građani Bihaća su po-
digli glave i, unatoč svemu, odlučili prostor 
na kojem žive učiniti ljepšim. Osiromašeni, 
bez privrednih kapaciteta da vlastiti rad uči-
ne efikasnim, dakle redom bez radnih mjesta, 
odlučili su stvoriti i radna mjesta i bolju novu 
budućnost. Stvoriti! Izmisliti! Ne dati se. I 
vidi, da ne povjeruješ:  centar grada je u pra-
vom smislu postao reprezentativan i ponos 
svih onih koji su projekt podržali. Bihać je, 
brzinom da ne povjeruješ, opet postao mlad 
grad. I mladima, u svim planovima, dao po-
sebno mjesto

Sve je popravljeno, ali su počele i nove 
gradnje. Kakav biser su napravili od novog 
pješačkog mosta i rekreacijske zone u centru 
grada osmišljavajući poveznicu gradske Oto-
ke s Prekounjem! Dobili su svojevrsni kultni 
prostor, spoj bihaćke prošlosti, sadašnjosti 
i budućnosti. Uspjeli su potvrditi Bihać kao 
turističku mikro-destinaciju. Po evropskom 
konceptu.  Udahnuli su život primjerenim 
sadržajima, bez narušavanja  prirodnih osob-
nosti. Urađena je rekonstrukcija Muzeja AV-
NOJ-a što je oplemenilo sjećanje na historijsko 
zasjedanje, ali na prijeko potrebno očuvanje 
tekovina antifašizma. Sagrađena je gradska 
obilaznica pa je riješeno gradsko zagušenje, 
ali i prostor za novu poslovnu zonu. Ona se, 
ustvari već razvija, novac je u ulaganju, vrti se 

Hamdija, kao ukras
Uz, u tekstu, često spominjanu mladost, ide i fakat da Bihać ima i mladog 

gradonačelnika. Bišćanina, jakako. I šta mladog? Najmlađeg u zemlji. Smijali su 
se Bosanci i Hercegovci kad su čuli da je, svojevremeno, bitku za mandat dobio 
„tamo neki balavac“ Tijesnim brojem glasova, ali, vikali su podrugljivo, „... vidi 
šege u Bijaću!“ Danas se više niko ne smije! Jer sad nakon najnovije izborne 
bitke niko nije ni zucnuo kada se čulo da će Hamdija Lipovača ponovo u opštin-
sku fotelju (u njoj je ponajmanje, uvijek je među ljudima!), ali s takvom pobjedom 
kakve u cijeloj Bosni nema. Nije ni važno iz koje je on stranke, ali jeste to da su 
mu, listom, davali glasove i ljudi iz, osvjedočeno, „neprijateljskih“ stranaka! Ni 
toga u Bosni nema – građani skontali i ujedinili se. Samo viču: „Ma, to ti je naš 
Hamdija!“

A on, baš mlad, a mudar, mada i silovit, podsjeća da se na izborima potiru 
sve nevjerice i počinje - iz početka. Veli, kad je, ono ranije, nastupao na scenu, 
platformu je postavio na ne-sredinu, nulu od centra, pa sam sebi, a ne krijući od 
drugih, rekao: de, sad! Ili jesi, ili nisi, znaš da sredine nema! Na jednoj strani ti je 
tradicija, na drugoj povjerenje. Prva je protiv tebe – mlad si, nosiš promjene, ljudi 
to baš i ne vole, a ti ih hoćeš odmah, a s druge ti je (ne)vjera u tebe. Moraš je 
steći, a da uspiješ - valja pred čovjeka. Onog istog što ne voli promjene.

Odlično, uz to i odlučno razmišljanje, krenuo, a sad veli:
- Stao sam na čelo u svojoj zemlji. A ona hoće povratak dostojanstvu, dobar 

život i ugled. Obećao sam i to mi je bilo najteže. Znao sam da to moram izvršiti 
i s budućim trajanjem izvršavati. A ako sam rekao, onda sam već na polovini 
puta. Druga je da s takvim opredjeljenjem donesem nadu, pobijedim letargiju u 
ljudima i probudim optimizam. Znao sam, kad dođe taj stadij, vjera ovog čovjeka 
u samog sebe, bit će stvoren aparat za sve pobjede. Kud ćeš šta veće od moje 
današnje sreće! Ovi ljudi, Bišćani, su optimisti! Porazili smo mutikaše, mešetare, 
političke švercere i ublehaše. Nastavljamo graditi, uljepšavati ovaj naš grad, naš 
rad, ali i širiti se. Vratiti cijelu Krajinu – Krajini. Zaposliti mlade, sredovječne po-
staviti na put optimizma, u kuću vlastitog rada i... idemo dalje!  

i vraća. Obnovili su i opštinsku zgradu i eno je blista. S najbo-
ljom šalter-salom u Bosni i salonom u kojem je vjenčanje zaista 
svečanost. Za svjedočanstvo o spomenutom – evo fotografija. 

Može li se ostvariti zacrtani cilj o poboljšanju života mla-
dih, ako nema uvjeta za sportske aktivnosti? Ni govora, pa 
ako je tako, a jeste, onda... I izgrađen je, izuzetno posjećen, 
mini sportski centar „Stens”. Ima, među rijetkima u BiH, i kli-
zalište, terene za mali nogomet, tenis, odbojku… Slijedi nasta-
vak gradnje. I mnogo čega drugog. Pa i duša. 

Neko je negdje zapisao da su vode drumovi za prolazak 
povijesti. Zakleo bih se, nakon svega, a posebno gledajući tre-

ći pasus ovog teksta, dio o starosti mlade ljepotice Une, da je 
ta misao nastala upravo pored ove rijeke. Čega li se sve ova 
voda nagledala? Svakakvog dobra i svakakvog zla. Utrkiva-
nja konjanika Japoda, Rimljana, Slavena, Ugara i Germana. 
Jurnjavu automobila, vozova i aviona. I svakakvih ljudi, pa 
i ovog tek radoznalog čovjeka. I svejedno šuti. Možda je i uo-
bražena, ali sigurno svoju smaragdnu ljepotu ne krije. Napro-
tiv, poziva. A da se zna ima i gdje. Bihać garantira. I uvijek je 
lijepo. I bit će – lijepo.

Milan Pekić

Centar

Salon za vjenčavanja Opštinska šalter-sala

Novi sportski centar

Velež do pobjede 
u zadnjoj minuti
U nedjelju, 2. novembra završeno je 12. kolo 

fudbalske Premier lige BiH. Najzanimljivije 
je bilo u Mostaru gdje su “Rođeni” uspjeli savladati 
do ovog kola pretposljednjeg Travnika minimalnim 
rezultatom 1:0. Gol je postigao Jahović u sudijskoj 
nadkonadi vremena, tačnije u 95. minuti.

Posušje je na svom terenu savladalo Leotar sa 
2:0, a istim rezultatom je i Slavija slavila protiv Orašja, 
dok je Sarajevo izgubilo u Laktašima rezultatom 2:0.

Tabela:

1. Zrinjski      11 9 1 1 25:14 28 
2. Slavija       12 7 3 2 18:11 24 
3. Laktaši       12 6 3 3 22:14 21 
4. Široki Brijeg 11 6 1 4 24:11 19 
5. Sarajevo      12 5 3 4 15:14 18 
6. Zvijezda      12 4 5 3 13:10 17 
7. Sloboda       12 5 2 5 12:9  17 
8. Željezničar   12 5 2 5 11:13 17 
9. Posušje       12 3 6 3 18:16 15 
10. Orašje       12 4 3 5 15:15 15 
11. Leotar       12 5 0 7 11:19 15 
12. Borac        12 4 2 6 11:15 14 
13. Čelik        11 4 2 5 8:14  14 
14. Modriča      11 3 3 5 11:12 12 
15. Velež        12 2 2 8 9:20   8 
16. Travnik      12 1 4 7 10:22  7

♦
Siniša Mihajlović 
preuzeo Bolognu

Italijanski fudbalski prvoligaš Bologna otpustio 
je šefa stručnog štaba Danijelea Arigonija i na 

tu funkciju imenovao bivšeg reprezentativca Jugosla-
vije Sinišu Mihajlovića.

Nekadašnji istaknuti igrač Vojvodine, Crvene 
zvezde, Rome, Sampdorije, Lazia i Intera, 39. godišnji 
Mihajlović će prvi put samostalno obavljati trenerski 
posao. Tim pozivom je počeo da se bavi po završetku 
karijere u Interu kao pomoćnik Roberta Mancinija, 
prije nego što je taj stručnjak dobio otkaz na kraju 
prošle sezone.

Zanimljivo je da će Mihajlović na klupi Bologne 
debitovati u subotu, 8. novembra, u 11. kolu italijan-
ske Serije A, protiv svog bivšeg kluba Rome čiji je pr-
votimac bio od 1992. do 1994. godine.

Ćiro: Vodio bih 
Zvezdu da su me htjeli

“Volio bih da sve republike bivše SFRJ nastupe na 
Svjetskom prvenstvu. Neka vidi svijet da ovdje i dalje ima 
Bobana, Savićevića, Stojkovića”, poželio je selektor BiH.

Miroslav Blažević, selektor BiH, mašta o tome da na 
Svjetskom prvenstvu u Južnoj Africi 2010. nastupe sve re-
publike bivše SFRJ.  Kaže, “došlo je vrijeme da opet pokaže-
mo svijetu da se ovdje igra najbolji fudbal, da ovdje i dalje 
ima Bobana, Savićevića, Stojkovića”.

U intervjuu za Kurir izrazio je i uvjerenje da će Srbija 
sigurno na SP, i to najprije zahvaljujući selektoru Radomi-
ru Antiću. “Je..š mi mater, vi Srbi odoste do neba sa njim 
na čelu. Taj je čovjek jedan je od najnamazanijih trenera na 
svijetu. Ima karizmu i veliki je motivator. Uostalom, ima i 
lagan posao, jer vi Srbi imate sjajne igrače”.

Ponovo je progovorio i o želji da sjedne na klupu Crve-
ne zvezde, tek je pitanje da li se i ovoga puta šalio: “Smjesta 
bih došao u Beograd i dao sve od sebe da pomognem klubu 
da imam desetak godina manje i da je Dragan Džajić opet 
predsjednik. Žao mi je ovoga što se dešava sa Zvezdom”.

“Htio sam trenirati klub, no u ono vrijeme Džaja me 
odbio. Tada nije bilo pametno da Hrvat vodi Zvezdu, kao 
ni Srbin Dinamo. Srećom, vi, naši nasljednici, ste to promi-
jenili i zakopali ratne sjekire”, rekao je Ćiro.

Opreza radi, treba podsjetiti da je bivši selektor Hrvat-
ske sličnu izjavu Kuriru dao i 2006., no da je u hrvatskim 
medijima potom sve demantovao: 

“Kada mi novinar pokuša podvaliti, pa me onako hi-
potetski upita: Ćiro, bili trenirali Crvenu zvezdu? - što dru-
go da mu odgovorim nego ono što bi on htio čuti: Naravno 
da bih!”

“No, svi znate da ja mogu biti cirkusant. Koji put se 
zajebavam, pa neki to pogrešno shvate”, objasnio je svoje-
vremeno za Jutarnji list.

415 Lynn Katie Ct. 
Lawrenceville, GA 30045

Anand izaziva 
Kasparova

Višvanatan Anand, indijski velemaj-
stor, prvak svijeta u šahu, kaže da bi 

volio da igra s Garijem Kasparovom. Indijac je 
u Bonu savladao Rusa Vladimira Kramnika i 
postao 15. šampion svijeta. Rezultat u meču bio je 6,5:4,5, 
pa je igra prekinuta prije posljednje planirane, 12. partije. 
Anand, koji živi u Madridu, otputovao je u Indiju, gdje će 

ga pozdraviti stanovnici Nju Delhija, ali i njego-
vog rodnog grada Čenaija (nekada znanog kao 
Madras).

On kaže da je veoma umoran, da ne razmi-
šlja o tome da li će sljedeći izazivač biti Kamski 
ili Topalov ali i da ima veliku želju kada je u pi-
tanju protivnik u nekoj budućoj borbi za titulu 
prvaka svijeta.

“Bilo bi sjajno kada bi Gari Kasparov od-
lučio da povuče svoju odluku o penzionisanju i da se vrati 
šahu. Mi imamo neke neraščišćene račune i bilo bi veoma 
uzbudljivo igrati ponovo s njim,” dodao je Anand

besplatan upis kompanije
www.bosnianyellowpages.us

IGRALI SMO: Pro Evolution Soccer 2009

::  Izvrstan virtualni fudbal, ali...  ::

Nedugo nakon što nam je stigla nova FIFA, koja je u taj se-
rijal donijela posve nove standarde, pojavio se i novi Pro 

Evolution Soccer. PES 2009 je nesumnjivo izvrstan virtualni 
fudbal. Međutim, svejedno nam je žao što u PES-u nismo do-
bili više igračkih novina. Najveća stvar ovog naslova svakako 
je službena Uefina Liga prvaka.

Podržani su svi aktuelni timovi, ali 
PES i dalje muku muči s licencama. 
Naime, i dalje postoje neke greške i 
nedosljednosti u vezi s pojedinim 
igračima i klubovima. Međutim, 
nema veze jer je tu i stari dobri editor 
u kojem igrači mogu sami stvarati 
vlastite timove.

Takođe, tu je i mod Become A Le-
gend, vrlo očiti odgovor na FIFA Be 
A Pro. Uglavnom, ovdje ne upravlja-
te cijelom ekipom, već samo pojedi-
nim igračem. Što se tiče tehnikalija, 
PES je definitivno zastario. Tačno, 
odvija se uz zavidnu brzinu, ali fale 
mu neki grafički detalji na koje smo 
se navikli u FIFA. Ipak, najvažnija je 
sama igrivost.

PES u tom pogledu i dalje briljira. 
Zajednički nazivnik za njegovo isku-
stvo natjeravanja lopte je - zabava. 
Igra je vrlo dinamična i fluidna, a 
umjetna inteligencija bolja nego ikad. 
Jasno, o igri bez kontrolera nemojte 
ni sanjati, jer ćete jedino uz njegovu 
pomoć obavljati brojne PES-ove po-
teze i trikove.

PES 2009 ni u kojem slučaju nije savr-
šen proizvod. Znamo da će nam nje-
govi ljubitelji ovo strašno zamjeriti, 
ali moramo biti pošteni i realni. Re-
cimo to ovako; niti je bolji, niti lošiji 
od nove FIFA. Bilo bi idealno kada bi 
se ove dvije igre spojile i tako stvorile 
ultimativni virtualni fudbal.

U svakom slučaju rasprave u vezi s tim koji fudbal je bolji - 
PES ili FIFA ponovo se vode i nakon izlaska novih verzija obje 
simulacije, i uvjereni smo da će još dugo trajati.

Ono što se može reći na osnovu prikazanog jeste da fanovi 
PES-a ni nakon ove verzije neće preći na FIFA, što je najbolji 
pokazatelj kvaliteta Pro Evolution Soccera.

Nintendo DSi

Nintendo je počeo sa prodajom svoje nove 
ručne konzole pod imenom DSi. Prodaja je 

počela samo u Japanu i izazvala velike redove 
ispred prodavnica koji su brojali i nekoliko sto-
tina ljudi željnih da se odmah domognu kon-
zola.. Ovo je najnovija verzija Nintendove DS 
sreije konzola i prilično je slična svom prethod-
niku, s tim što je od vanjskih razlika vidljivo 
to da je tanja i da ima veći ekrana od 3,25 inča. 
Nintendo DSi u Japanu košta oko 180 USD, a na 
ostalim tržištima bi se trebao pojaviti početkom 
proljeća sljedeće godine.

Google phone pušten u prodaju

Nakon predstavljanja i puštanja u prodaju u San Franciscu, Googleov G1 
smartphone se počinje prodavati diljem Sjedinjenih Država. I bez mar-

ketinga interes je velik, ali ni približno kao za posljednji iPhone. Googleov 
mobitel usmjeren je na pristup Internetu te je, u stvari, poput ličnog računara 
koji se može nositi u džepu, težine 158 grama.

Zasnovan na Google Android operativnom sistemu, G1 pokreće američki 
operator T-mobile. Touchscreen omogućuje lako pregledavanje i zumiranje 
web stranica. No, njegovo sučelje ne temelji se na multitouchu, već snalaže-
nje na njemu olakšavaju takozvani trackballs, ili kodovi na tastaturi, koja se 
otvara rasklapanjem slider kućišta.

Neke od prednosti nad iPhone aplikacijama uključuju one-touch i biranje 
brojeva usmenim naredbama. I kamera od 3,2 megapiksela s autofokusom 
impresivnija je od iPhoneova 2, a posjeduje i SD karticu za dodatno sprema-
nje podataka. Po cijeni od 179 dolara, G1 je 20 dolara jeftiniji od iPhonea, no 
nudi samo 1 gigabajt memorije. Za istu memoriju kao kod iPhonea, morate 
kupiti karticu od 20 dolara.

Google Phone, kako je još poznat G1, namijenjen je ljudima koji se oslanjaju 
na Google aplikacije poput Gmaila, kalendara, Talka i drugih. Naravno, tu je 
i muzički player. A jedna od najatraktivnijih karakteristika je ugrađeni GPS i 
digitalni kompas koji u kombinaciji s akcelometrom i Google Maps aplikaci-
jom omogućuje lako snalaženje u prostoru. Zakretanjem i pomicanjem apa-
rata može se gledati određena lokacija kao da ste već tamo, javio je VOA.

Analitičari ne vjeruju da bi G1 mogao ugroziti iPhone no, kako kažu, ovdje 
se radi o maratonskoj tržišnoj utrci, a ne o sprintu. Ključno je izboriti svoj 
udio na tržištu, kažu oni.

Britanski “Autocar” javlja kako u BMW-u razmišljaju o proizvodnji ekološki nastrojenog 
sportskog automobila koji bi se na tržištu trebao pojaviti krajem 2012, a njegov bi izgled 

mogao inspirisati studijski M1 homage.

Prema navodnim insajderskim navodima, novi bi BMW trebalo da konkuriše automobilima 
poput “Audijevog” R8 ili “Mercedesovog” budućeg SLC-a, a radiće se o dvosjedu koji bi treba-
lo da objedini svu najnapredniju tehnologiju i načine izrade kojima raspolaže bavarski proizvo-
đač. Tačnije, ovaj bi automobil bio opremljen BMW-ovom Efficient Dynamics tehnologijom koja 
objedinjuje direktno ubrizgavanje, sistem regeneracije kočenja, te stop-start sistem. Izvor nadalje 
navodi kako će motor biti smješten u sredinu, a najvjerovatnije će se raditi o unaprijeđenoj ver-
ziji BMW-ovog 3,0-litrenog bi-turbo šestocilindričnog benzinskog motora, a u BMW-u navodno 
razmišljaju i o primjeni KERS-a. Sve će ovo rezultovati solidnim rezultatom kada je riječ o emisiji 
karbon-dioksida koja bi trebalo da “odgovara ili bude bolja od prosjeka serije 5”.

Za sada se još ne spominje ime novog modela, ali idejno riječ je o nasljedniku M1. To daka-
ko ne znači da bi mogao nositi sličan naziv, ali što se tiče vanjskog izgleda, na njega bi svakako 
mogao snažno uticati konceptni M1 homage koji je nedavno predstavljen u sklopu obilježavanja 
tridesetog rođendana legendarnog M1.

>

Zeleni superautomobil

Audi je na Salonu automobila u Parizu predstavio buduć-
nost, novu peterovratnu verziju eksperimentalnog mode-

la A1, koji kombinuje hibridni pogon s benzinskim motorom.

Za platformu je odabran 1.4 litarski TFSI motor najveće snage 
150 KS koju razvija pri 5.500 o/min. S mjesta do 100 km/h 
ubrzava za 7,9 sekundi, a najveća brzina mu iznosi okruglih 
200 km/h.

Međutim, najvredniji dragulj ove studije s pogonom na pred-
nje točkove je električni motor snage 
27 KS, koji Audiju A1 sportbek pomo-
ću litijonskih baterija omogućava au-
tonomiju od čak 100 km.

Posebno bi trebalo naglasiti kako se te 
baterije automatski pune prilikom sva-
kog kočenja, kako oslobođena energija 
u obliku topline ne bi odlazila u vaz-
duh, što je jedan od najvećih aduta 
ovoga koncepta. Na taj način potroš-
nja goriva i emisija štetnih plinova 
smanjuje se za 30 odsto, te emisija CO2 
iznosi samo 92 g/km.

Osim što je originalan pod poklopcem, 
najmanji je Audi (399x174x140 cm) ori-
ginalan i u unutrašnjosti, gdje prednja-
či bežično i supermoderno poveziva-
nje svih elektronskih uređaja.

Stručnjaci su osmislili sistem po ko-
jem se malo moderniji komercijalni 
mobilni telefon može reprogramirati 
za upravljanje određenim funkcijama 
automobila.

U tu svrhu Audijevi inženjeri planiraju staviti na Internet sof-
tver koji će se skidati za određenu vrstu mobilnog telefona, te 
će se na taj način, recimo, iz kuće moći provjeravati jesu li po-
dignuti prozori na autu, jesu li zatvorena vrata, gdje se auto-
mobil nalazi... Displej ispred vozača biće u trodimenzionalnoj 
grafici, te će nuditi svu silu tehničkih rješenja.

Mobiteli postaju 
pametni ključevi?

U pokušaju da se oslobode džepovi što je više mo-
guće, Nissan, Sharp i japanska telefonska kompa-

nija NTT Docomo su došli na ideju da spoje smart keys, 
odnosno pametne ključeve za automobile sa mobilnim 
telefonima. Sam Nissan nudi od 2002. godine pametne 
ključeve za njihove modele, a Sharp bi trebao da dizaj-
nira mobitele koji bi radili na NTT Docomo mreži. To bi 
značilo da je dovoljno imati jedan telefon/ključ u džepu 
koji bi slao jedinstven signal. Kada vlasnik uređaja priđe 
svom automobilu, senzori bi prepoznali signal i otključali 
brave na vratima kada se ručke dohvate. Isti signal bi bio 
dovoljan da oslobodi motor, te da je dovoljno samo priti-
snuti start dugme. Ove tri kompanije bi trebale predstavi-
ti ovaj novi hibrid naredne sedmice. 

Audi A1 Sportback

Hibrid budućnosti s tehničkim 
draguljima

On je jedini koji može spasiti svijet. Budući da je 
riječ o superheroju svi znamo da će to i učiniti. 

Ono što je pravo pitanje u pozadini drugog dijela priče 
o crvenom sinu palog anđela je - vrijedi li čovječanstvo 
tog truda?

Bez obzira smatra li netko ovakav tip filmova dječ-
jim ili zabavom za geekove i obožavatelje stripova, tema 
koja se nametnula u novom nastavku Hellboya mnogo 
je više od toga. Već sam početak daje naslutiti kojim 
će smjerovima krenuti radnja, no čak ni predvidljivost 
ovog uratka nije umanjila ono što ima za ponuditi.

Vidimo malog Hellboya kojem njegov ovozemaljski 
(zamjenski) otac čita  prije spavanja priču o Zlatnoj voj-
sci – jedinoj koja je od čovjekovih razaralačkih pohoda 

uspjela sačuvati svijet koji se danas pripisuje mitovima 
i legendama. Tada je ujedno stvoren i Pakt između ljudi 
i vilenjaka, divova, goblina i ostalih neznanih bića. Pre-
ma tom dogovoru, kako bi se zaustavila uništavanja s 
obje strane,  ljudi će se zadržati u gradovima dok šume 
ostavljaju njihovim starosjediocima. Jedini koji nije pri-
hvatio taj savez je princ Nuada. On radije samoga sebe 
osudi na progonstvo uz zakletvu da će se vratiti kada ga 
njegov narod bude najviše trebao.

Taj trenutak je odavno stigao jer kao što kaže legen-
da: “ljudi su jedina bića koja umjesto srca imaju rupu 
koju nikakva moć, bogatstvo ili slava ne mogu popuni-
ti” i baš kao da su jedino tom mišlju i vođeni ljudi si-

stematski razaraju prirodu koja ih okružuje 
i tako oduzimaju utočišta šumskim stanov-
nicima. Nuada se vraća, a njegova je osveta 
krvava. Da bi bila potpuna - treba mu kra-
ljevska kruna s kojom će iz zaborava probu-
diti Zlatnu vojsku.

Naravno da mu se niko na tom putu 
ne može suprotstaviti, zato u igru ulazi naš 
superjunak koji toliko želi da ga ljudski rod 
prihvati da je spreman pregaziti čak i one 
koji su mu po svemu bliži od čovjeka. Upra-
vo mu na to ukazuje i sam Nuada, no Hell-
boy je odlučan u svojoj namjeri, čak i kada 

POGLEDALI SMO: HELLBOY II - ZLATNA VOJSKA

Sin palog anđela ponovno 
spašava svijet

filmga ljudski rod bezobzirno odbaci tik nakon što je žrtvovao 
svoj život kako bi ih spasio. Naime, Nuada napada uz pomoć 
Šumskog boga i na nekoliko trenutaka čak i Hellboy zasta-
ne svjestan da je njegov suparnik posljednji od svoje vrste, no 
krikovi izbezumljenih ljudi nesposobnih nositi se s bilo čime 
što se razlikuje od njih samih natjerat će ga da mu presudi. I 
upravo tada u srcu mračnog grada na svakom komadiću be-
tona i cigle gdje “kapne” djelić šumskog bića nastaje oaza pre-
krasnog zelenila - scena usred koje će Hellboya prezreti oni za 
čije se priznanje toliko borio.

Ako ništa drugo (ako uspijete prežaliti posljednjeg šum-
skog boga), nakon toga nemilog događaja Hellboy spoznaje 
kako je jedino što mu u životu treba njegova 
doslovno vatrena djevojka Liz i to u najboljem 
mogućem trenutku njihove veze. Zašto? To 
vam ipak nećemo odati...

Ništa manje dojmljiva je scena u kojoj se 
Nuada vraća kako bi ili preuzeo vlast od svog 
oca ili ga uvjerio da mu se priključi u borbi za 
povrat njihove zemlje. Naime, ono na čemu 
zaustavlja pogled je veliki jumbo plakat s po-
zivom “Kupuj, kupuj, kupuj, otvara se novi tr-
govački centar (zvuči poznato?)”. To je, naime, 
ljudska ostavština tik pred ostacima ostataka 
njihova drevnog carstva osuđenog na propast 
pred gramzivošću kojom se čovjek širi van pak-
tom sklopljenog teritorija.

Del Toro i u ovom filmu ostaje dosljedan 
gotovo uobičajenoj praksi kada su u pitanju 

superjunaci te pred kraj filma daje pregršt materijala za na-
stavak. Kako bi spasila svog voljenog od smrti, Liz u jednom 
trenutku treba odabrati želi li da on živi iako njegov život u 
budućnosti predstavlja kraj za ostatak svijeta. Njezina će od-
luka zapečatiti sudbinu ljudskog roda, ali i njezino vlastito 
prokletstvo, osim naravno ako se ne ispostavi da ljubav po-
bjeđuje baš sve...

U svakom slučaju zabavno djelo s jednim od najsimpa-
tičnijih junaka koje će vas možda uspjeti natjerati na uistinu 
specifičan način da se zapitate nije li bolje vikende provesti u 
skladu s prirodom nego u trgovačkim centrima. Možda, nai-
me, sin palog anđela neće biti tu kada nam bude trebalo...

    PINK FLOYD

Rijetki su oni koji ne znaju za uspjeh koji je postigla 
grupa Pink Floyd sa albumom “Dark Side of the 

Moon”- jedan od najprodavanijih albuma koji je objavljen 
1973. godine, zadržao se čak 11 godina na britanskom Top 
100, a na Billboardovoj ljestvici 14. Sve u svemu, najveća cigla 
u zidu u to vrijeme je postavljena.

Pink Floyd su 1965. godine u Londonu osnovali Roger 
Waters, vokal i bass gitara, Nick Mason, bubnjevi i Rick Wri-
ght, gitara, koji su svirali u studentskim rock grupama Sigma 
6 i Abdabs. Angažirali su Syda Barretta i grupa ubrzo dobija 
naziv Pink Floyd, po poznatim blues muzičarima Pink Ander-
sonu i Floydu Councilu. Nedugo nakon osnivanja dolaze na 
sam vrh underground scene, a sa diskografskom kućom EMI 
potpisuju ugovor 1966. Syd Barrett potpisuje prvi singl, “Ar-
nold Layne”, koji ulazi na Top 20. Naredna numera “See Emi-
ly Play” postaje hit Topa 10, a nakon toga izdaju album “Piper 
At The Gates Of Dawn” - naslov preuzet iz jednog poglavlja 
Barrettove omiljene knjige “The Wind In The Willows”.

U ovom periodu grupa je svirala tada popularnu R&B 
i rock muziku, što je i bio uobičajeni repertoar britanskih 
bendova polovinom 60-ih. Od samog početka, gitarista Syd 
Barrett postaje vodeća ličnost u grupi - on je potpisao i pjevao 
najveći broj pjesama na početku njihove karijere. Njihov prvi 
album “The Piper at the Gates of Dawn”, objavljen 1967. je 
možda i najbolji britanski psihodelični album ikad objavljen. 

Album je u svakom pogledu bio nešto sasvim novo, ne samo 
za tadašnju muzičku scenu već i za samu grupu. U ovom pe-
riodu njihove psihodelične nastupe krasila je i isto tako psi-
hodelična rasvjeta, dok je Syd Barrett eksperimentisao sa pop 
numerama. 

Odlazak lidera grupe

Zbog čestog i prekomjer-
nog uzimanja droge, Barrettovo 
zdravlje će uskoro biti narušeno. 
Nije se pojavljivao na javnim na-
stupima kao ni u studiju, tako da 
su ga ostali članovi zamolili da 
napusti grupu. Na njegovo mjesto 
1968. godine dolazi Dave Gilmo-
ur. Barrett odlazi u majčinu kuću 
u Cambridge gdje živi povučeno, 
a 1970. samostalno snima “Mad-
cap Laughs and Barrett”, čiji pro-
ducenti su bili Waters i Gilmour. 
Četiri godine kasnije napravit će 
još jedan, uzaludan, pokušaj da se 
vrati u studio. Mnogi su predvi-
đali raspad grupe nakon Barretto-
vog odlaska, međutim, Waters 
i Wright posvećuju se pisanju 
pjesama. Na drugom bendovom 
albumu “A Saucerful Of Secrets” 
dominirale su duže, ambicioznije 
kompozicije, a inspiraciju su po-
tražili u astrologiji i istraživanju 
svemira, naročito u pjesmi “Set 
The Controls For The Heart Of 
The Sun”. 

Popularnost grupe je počela da raste, naročito na ame-
ričkom tržištu, jer odlazak Syda Barretta nije pobudio veliku 
pažnju u američkim medijima. Gilmour je bio odličan gita-
rista, Waters se pokazao kao izuzetan kompozitor i grupa je 
sa svojim narednim albumima dokazala da može napraviti 
originalan materijal. Sljedeće četiri godine nastavljaju sa svo-
jim eksperimentisanjem, pjesme dobijaju duže instrumental 
sekvence u kojima se stapaju psihodelična muzika i operske 
skale sa dosta bluesa i popa u pozadini, tako da je materijal 
bio dostupan široj publici. Albumi poput “Ummagumma” 
(podijeljen na live tonske zapise i eksperimentalne izlete svih 
članova benda), “Atom Heart Mother” (urađen u saradnji sa 
kompozitorom Ronom Geesinom) i “More...” (soundtrack za 
film) bili su zaista nesvakidašnji. 

Dark Side Of The Moon

Godine 1971. izdaju album “Meddle”, a nakon godinu 
dana izlazi “Obscured By Clouds”, koji će također biti isko-

“Welcome my son, welcome to the machine. 
What did you dream? 

It’s alright we told you what to dream.”

rišten za novi Schroederov 
film “La Vallee”. Ali, po-
menuti albumi i muzički 
film “Live at Pompeii” 
iz 1972. godine samo su 
uvod u veliki umjetnički 
i komercijalni uspjeh koji 
postižu 1973. sa albumom 
“Dark Side Of The Moon”, 
na kojemu su radili više od 
godinu dana. U pjesmama 
kao što su “Us And Them”, 
“Money”, “Breathe and 
Time” puno je odlomaka 
razgovora, smijeha, sjajnih 
stereofoničnih zvukova, 
ženskih soul vokala... Al-
bum je poseban po svojoj 
vrhunskoj produkciji i rock 
muzici koja nikada nije 
tako savršeno odsvirana. 
Prodano je 10 miliona pri-
mjeraka albuma koji od-
mah dospijeva na britan-
ske i američke top liste. 

Članovi grupe postaju 
rock legende...

Od tog trenutka članovi grupe su, uostalom kao i Led Ze-
ppelin - njihovi najveći konkurenti 70-ih - željeli ostati u poza-
dini, skrivajući se na pozornici iza scenskih efekata, odbijajući 
čak da stave i svoje fotografije na naslovnice albuma. U nared-
nom desetljeću izdat će još samo četiri albuma. 

Na ljeto 1975. njihov izuzetan Knebworth nastup bit će 
uvod u naredni album, “Wish You Were Here”, na kojem se 
nalazi i pjesma posvećena njihovom bivšem članu, Barrettu, 
“Shine On You Crazy Diamond” i mračna razmišljanja o fu-
turizmu u pjesmi “Welcome To The Machine”. Krajem 1976. 
članovi benda su nakon promotivnog snimanja za omotnicu 
predstojećeg albuma “Animals” iznad elektrane Battersea pu-
stili 40 stopa (1 stopa oko 30 cm) dugu svinju na napuhavanje. 
Svinja nikada nije pronađena iako je civilna avijacija dovede-
na u stanje pripravnosti! Album je izašao 1977. godine. 

Grupa dostiže vrhunac 1979. godine sa hit albumom “The 
Wall”. Kao tema opet će se pojaviti Watersovo djetinjstvo kao 
i izmišljeni život pop zvijezde Pink. Album će sa numerom 
“Another Brick In The Wall” zauzeti prvo mjesto na britan-
skoj ljestvici, kao i film sa Bobom Geldofom u glavnoj ulozi. 
Na kasnijim live nastupima kao dio scenografije bit će građe-
nje pravog zida koji će stajati između njih i publike, simbolizi-
rajući pomanjkanje komunikacije. Nakon svađe sa Watersom, 
Wright napušta grupu i nakon neznatnog angažmana Davea 
Gilmoura, album “The Final Cut” bio je ustvari Watersov pro-
jekat sa suvišnim, predramatičnim solo dionicama gitare i nje-
govim uobičajenim intenzivnim razmišljanjima o uzaludnosti 
ratovanja i bezličnosti savremenog društva. 

Na kraju godine izlazi Watersov solo album, “The Pros 
And Cons Of Hitchhiking”. Waters je 1986. objavio vijest da je 
napustio grupu Pink Floyd, da bi se odmah nakon njegovog 
odlaska vratio Wright i pridružio Gilmouru i Masonu na pro-
jektu “A Momentary Lapse Of Reason”. Ovaj album, na kojem 

je dominirao Gilmourov 
vokal, a i većinu pjesama 
je on napisao, izlazi 1987. 
godine. Uslijedila je veli-
ka turneja i promocija koja 
će rezultirati duplim live 
albumom, “The Delicate 
Sound Of Thunder”. Dok 
je trio nastavio sa radom 
kao grupa Pink Floyd, Wa-
ters 1990. godine u Berlinu 
izvodi numeru “The Wall”, 
kako bi obilježio rušenje 
berlinskog zida. Gilmour, 
Mason i Wright 1994. godi-
ne ulaze u studio i snimaju 
“The Division Bell”. Iako 
se uopće nisu vratili u for-
mu, sveopći dojam je bio 
da su članovi grupe imali 
namjeru putem albuma 
iznijeti svoje mišljenje o, 
sada već dobro poznatim, 
temama (globalno zagrija-
vanje, futurizam). Neke od 
numera, kao što je “Clu-
ster One”, na trenutak su 
zvučale kao povratak na 
početak njihove karijere, 

kada su bili na vrhuncu slave. 

Pink Floyd i dalje postoji zahvaljujući kompilacijama i 
live izdanjima, uključujući album “Pulse”, 1995, i “Is There 
Anybody Out There: The Wall: Live, 2000.”. Krajem 90-ih ne-
očekivano postaju heroji dance generacije sa grupama poput 
The Orb, čiji članovi ističu da je grupa Pink Floyd imala veli-
kog utjecaja na njihov rad. 

Ironično je da, uprkos jednoj od najpoznatijih bombastič-
nih rock pjesama protiv materijalizma, “Money”, članovi gru-
pe Pink Floyd završavaju karijeru postavši bogati rock velika-
ni, koji pune stadione i ubiru velike svote novca od ulaznica. 

Iako više nisu aktivni, Pink Floyd još uvijek imaju veliki 
broj obožavatelja od kojih mnogi i ne znaju da je prvi lider 
grupe bio Syd Berrett.

Dave Gilmour svira Fender Stratocaster 001 u Wembley areni u 
Londonu, 24. septembra 2004.

Supa od vrganja
Sastojci

500 g vrganja 
1 glavica crvenog luka 
1 česne bijelog luka 
2 dl slatkog vrhnja 
2 kašike kiselog vrhnja 
0,5 dl bijelog vina 

Priprema

Narežite na kockice očišćene vrganje. Ogulite crveni i bijeli luk pa i njih 
sitno nasjeckajte. U manjoj posudi ugrijte maslac. Na njemu najprije popr-
žite narezane vrganje, zatim dodajte isjeckani crveni i bijeli luk. Dobro 
promiješajte. Ubrzo dolijte bijelo vino i jedan litar vode, pa kuhanje pro-
dužite narednih desetak minuta. Supu izlijte u posudu miksera. Dobro je 
izmiksajte, ponovno vratite u lonac i zakuhajte. Supu začinite majčinom 
dušicom, solju i biberom, a zatim u nju umiješajte kiselo i slatko vrhnje.

ZDRAVLJE

Zaštitite kožu u 
zimskom periodu

Kada se temperatura spusti a u zatvorenim 
prostorijama se počne grijati, tada je vaša 

koža u opasnosti. Niska vlaga i zimske navike poput 
dugih vrućih kupki mogu uzrokovati da vaša osjetlji-
va koža pukne, počne se ljuštiti i svrbiti. Koža oštećena 
zimskim uvjetima čini vas podložnijim infekcijama jer 
jako suha koža može lako puknuti i mogu se stvoriti 
rane koje su idealno mjesto za skupljanje bakterija. Šta 
možete učiniti da spasite kožu?

Osim krema, evo još nekoliko savjeta kako pomo-
ći koži:

Koristite ovlaživač zraka - Ako imate centralno 
grijanje, obavezno nabavite ovlaživač zraka. Vlažniji 
zrak će vam najviše pomoći u borbi protiv suhe kože.

Koristite zaštitnu kremu protiv sunca - Kad je ve-
dro, posebno ako ste u planinama, zaštitni faktor 15 će 
vam biti dovoljan.

Zaštitite se od prevelikog zagrijavanja tijela - Ako 
ćete biti na hladnoći duže vrijeme ili se bavite zimskim 
sportovima. Najbolji način da to učinite je da se odje-
vate u slojevima. Na tržištu postoji odjeća od mikro-
vlakana koja se brzo suši, omogućava koži da diše, 
lagana je, ima antimikrobska svojstva te je ugodna za 
nositi.

Izbjegavajte vruću vodu - Iako će vam poslije 
hladnoće dobro doći vruća kupka ili tuš, ta voda će 
vam jednako lako isušiti kožu zimi, kao i ljeti. Tako-
đer, preporučuje se da što manje koristite sapun jer i 
on ispire prirodna zaštitna ulja sa kože.

LJEPOTA

Mariah Carey`s Precious 
Collection

Mariah Carey`s Preci-
ous Collection pred-

stavljena je kao svojevrsno 
praznično izdanje koje uklju-
čuje dva parfema Mariah 
Carey i to M u ljubičastoj bo-
čici, Luscious Pink u romantič-
no ružičastoj, te pure perfume 
M Gold Deluxe Edition u zlatnoj bočici. Parfem M 
je prvi parfem popularne pop pjevačice Mariah 
Carey koji je predstavljen 2007. godine, orijen-
talno cvijetni, intenzivni i opojni miris kremasto-
slatkih i morskih nota, obogaćen cvijetom Tiare 
koji nosi u srcu, uz romantične bijele gardenije. U 
čast prvog izdanja, 2008. godine predstavljena 
je i zlatna edicija M Gold Deluxe Edition koja je 
identična prvijencu po sastavu a u koncentraciji 
pure perfume. Treći mirisni leptirić je romantični 
i ženstveni Luscious Pink, znatno svjetliji i laganiji 
od prvijenca i prava oda proljeću, svježe i lepr-
šavo izdanje. Njegova kompozicija zasnovana je 
na svježini okeana, bergamota i koktela Bellini, sa 
cvjetnim buketom Tiare, božura i đurđevka.

1 kašika maslaca 
1 kašika maslinovog ulja 
začin, majčina dušica 
so i biber 
1 litar vode 

Kidmanova imala 
problema sa suprugom
Australijska glumica Nikol Kidman otvorila je dušu 

medijima uoči premijere svog novog filma “Australija” i 
priznala kako je nakon udaje shvatila da Kit Urban ima 
ozbiljnih problema s alkoholom.

Tako je magazin “Hello” dobio isječke iz njenog inti-
mnog dnevnika koji je pisala dok je boravila na setu.

“Taj problem se pojavio odmah, u prva tri mjeseca 
našeg braka. Postali smo stvarno bliski jer smo bili prisi-
ljeni otvoriti svoje duše. Odradili smo deset godina braka 
u ta tri mjeseca. Putovali do pakla i natrag jer kad zavi-
snost preuzme kontrolu nad vašim životom, to je zastra-
šujuće. Ali ima nade i mi dan za danom radimo na tome”, 
optimistična je Kidman.

Guy Ritchie već ima novu?
Uskoro bivši gospodin Madonna navodno je 

utjehu nakon bračnog kraha već pronašao u britan-
skoj glumici Kelly Reilly, s kojom trenutno snima 
Sherlocka Holmesa.

Ritchie (40) je navodno već neko vrijeme u vezi s 
glumicom Kelly Reilly (31), koju je angažirao u svo-
joj interpretaciji Sherlocka Holmesa, koju trenutno 
snima u Londonu, tvrdi izvor US Weekly-ja.

Redatelj je navodno tri dana nakon što su on i 
Madonna objavili razvod s “koferom za prvu po-
moć” otišao u hotel Chatham, u kojem je odsjela i 
Reilly.

U međuvremenu se 78-godišnji Ritchiejev otac 
John obrušio na uskoro bivšu snajku nakon što je nje-
govog sina na koncertu u Bostonu proglasila mental-
no retardiranim.

Starac je rekao da je “odvratna” i da se prema 
njegovom sinu ponašala “grozno”.

Hali Beri najseksipilnija 
žena na svijetu

Najseksipilnija žena na svijetu, po izboru čitala-
ca magazina “Esquire”, je glumica Hali Beri. Četrde-
setdvogodišnja glumica proglašena je najseksipilni-
jom ženom svih vremena i tako pobijedila “vječite” 
ljepotice Anđelinu Džoli, Megan Foks i mnoge dru-
ge. Na uručenju nagrade, pomalo zbunjena, Hali je 
održala i kratak govor.

“Nisam sigurna da znam šta znači najseksipil-
nija, ali imajući u vidu da imam 42 godine i da sam 
se nedavno porodila, mislim da ću prihvatiti ovu na-
gradu”, našalila se zvijezda filmova “Betmen” i “Bal 
monstruma”.

“Titulu ne mogu ipak da zadržim samo za 
sebe”, rekla je mama male Nale. “Dijelim je sa žena-
ma širom planete, jer ste sve vi kandidatkinje za ovu 
titulu.”

Majkl Felps i fatalna mis

Američki plivački as osvojio je još jednu medalju 
- ponosnu vlasnicu lente prve pratilje mis Kalifornije 
Nikol Džonson.

Ovu apsolutnu zvijezdu OI 2008. mediji su poku-
šavali da povežu s mnogim ljepoticama poslije povrat-
ka iz Pekinga, na šta je Majkl skromno odgovarao da 
“jedva čeka da provede malo vremena s majkom”.

Ipak, dosta je vremena proveo u Los Anđelesu, 
gdje je upoznao fatalnu mis Nikol.

“Nikada nisam govorio medijima da li imam dje-
vojku jer to je moja intimna stvar. Svoju privatnost 
držim za sebe”, izjavio je dvadesettrogodišnjak tokom 
boravka na Olimpijskim igrama u Pekingu. 

OVAN (21.03 - 20.04)
Ljubav: Pred vama je malo mirnija sedmica.
Zdravlje: Blaga nervoza je ono što će vas pratiti u 
narednom periodu.

Albert Einstein  (1879 - 1955)
Mašta je važnija od znanja.

Honore de Balzac  (1799 - 1850)
Brak se mora neprestano boriti pro-
tiv nemani koja sve proždire – protiv 
navike.

Fjodor Mihajlovič Dostojevski   
(1821 - 1881)
Postoji srdačnost koja se povjerava svi-
ma i svakome, ne računajući na zlobne 
podsmjehe. Takvi su ljudi uvijek ograni-
čeni jer su spremni da sve najvrijednije 
izvade iz srca i polože pred prvoga na 
kojeg naiđu.

Mahatma Gandhi  (1869 - 1948)

Istrajnost se sastoji u tome da mi sami 
sebi nešto zacrtamo sa ciljem da i druge 
dovedemo do toga da svojevoljno prihva-
te naše stanovište.

Johann Wolfgang von Goethe  (1749 - 1832)

Ljudi uvijek misle da moraju ostariti ako 
žele da budu pametni. A zapravo se u po-
odmaklim godinama moraju truditi da se 
održe pametnima kao što su bili.

Branislav Nušić  (1864 - 1938)

Sloboda je često fraza, a tiranija uvek 
istina.

Mala riznica velikih misli

BIK (21.04 - 20.05)
Ljubav: Ukoliko ste zaljubljeni u osobu koja je neg-
dje daleko, može se reći da ta veza ide u pozitivnom 
smjeru.
Zdravlje: Vaš duh je najjače oružje.
BLIZANCI (21.05 - 20.06)
Ljubav: Kod vas je i ljubav u znaku putovanja.
Zdravlje: Iako djelujete energično i spremno na sve, 
vi vapite za odmorom.

RAK (21.06 - 20.07)
Ljubav: Iskazivanje sopstvenih, najdubljih osjećaja, 
neće donijeti ništa negativno.
Zdravlje: Osjećate se zdravo.

DJEVICA (22.08 - 22.09)
Ljubav: Ponosni ste na sebe, a vide to i drugi.
Zdravlje: Sjajno, bar tokom narednih dana.

ŠKORPIJA (23.10 - 22.11)
Ljubav: Trenutno vlada zatišje. Kao da ste zadovolj-
ni onim što imate.
Zdravlje: Krajem sedmice biste mogli biti izloženi 
jačim napadima glavobolje.
STRIJELAC (23.11 - 20.12)
Ljubav: Odlučili ste sebi dati oduška i ispuniti svaki, 
pa i najmanji hir.
Zdravlje: Posvetili ste se sebi i brizi o sopstvenom 
tijelu.
JARAC (21.12 - 19.01)
Ljubav: Partner je uspio uspostaviti odgovarajući 
kontakt s vama.
Zdravlje: Osjećate se sasvim dobro.

VODOLIJA (20.01 - 18.02)
Ljubav: Još uvijek je sve lijepo.
Zdravlje: Grlo će biti jedno od osjetljivijih tačaka ove 
sedmice.

RIBE (19.02 - 20.03)
Ljubav: Ne snalazite se najbolje. Mudro se povuci-
te.
Zdravlje: Disajni organi su vaša slaba tačka.

LAV (21.07 - 21.08)
Ljubav: Još uvijek ste u nemilosti zvijezda.
Zdravlje: Početkom sedmice pazite na mučninu i 
vrtoglavicu.

VAGA (23.09 - 22.10)
Ljubav: Uživate u okruženju prijatelja.
Zdravlje: U nemilosti ste kada je zdravlje u pitanju.

Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

◊
Maltezer Max pronađen je u Chicagu nakon što 
je nestao iz svog doma na Floridi, što je udalje-
nost od skoro 1000 milja (oko 1500 km).
Richard Gonzales prijavio je krađu kućnog lju-
bimca nakon što je pas nestao iz doma njegove 
kćeri u Brandonu na Floridi. Gonzales kaže kako 
je mislio da pas neće dospjeti daleko ali zahvalju-
jući mikročipu stavljenom pod kožu psa ljubimac 
je identificiran u Chicagu. Niko ne zna kako je 
tamo dospio. Maxa će avionom dopremiti kući.

◊
Jedan je Japanac podmetnuo požar u hotelu u 
kojem se trebao vjenčati tokom vikenda kako 
bi izbjegao bračnu obvezu, objavile su japanske 
novine.
Tatsuhiko Kawata (39) sa svojom je djevojkom 
obavljao pripreme za svadbu unatoč činjenici da 
je već oženjen, piše dnevnik Yomiuri.
- Mislio sam da se neću morati vjenčati ako pod-
metnem požar - kazao je on policiji.
Gosti su evakuirani iz hotela i niko nije ozlijeđen 
u nedjeljno jutro u hotelu na području prefek-
ture Yamanashi zapadno od Tokija.
Kawatu su uhapsili kad je nakon požara naglo 
otkazao vjenčanje na koje je bilo pozvano 80 
zvanica.

◊

Jedan Rumun na web-stranici na kojoj se 
prodaju rabljeni automobili ponudio je svoju 
25-godišnju ženu.
Alex Cretu, 20-godišnjak iz Bukurešta, nadao 
se da bi za svoju voljenu mogao dobiti četiri 
miliona funti, no smanjio je cijenu na 3000 funti 
kako bi je što prije prodao.
‘’Žena na prodaju. Model 1983., u dobrom 
stanju. Kompletna dodatna oprema, dobre 
suspenzije, prostrani prtljažnik, drugi vlasnik. 
Cijena po dogovoru. Dolazi s pratnjom od tri 
i pet godina. Samo ozbiljne ponude dolaze u 
obzir’’, tekst je oglasa na stranici www.okazii.ro.
Alex kaže da je oglas stavio jer mu je dosadilo 
to što mu žena stalno prigovara, a i da se našali.
Do sada nije primio prihvatljivu ponudu jer su 
svi ponuditelji ili ponudili prenisku cijenu ili 
tražili plaćanje u ratama.

◊
Britanska policija trebala bi ignorisati seks 
na javnim mjestima, a ljude koji ga upražnja-
vaju trebali bi privoditi isključivo ako se neko 
izrazito na njih požali, a i tada samo kao zadnju 
moguću mjeru.
Ti su prijedlozi dio 21 stranicu dugog izvještaja 
koji je sastavila Udruga policijskih zapovjed-
nika (ACPO) i poslala ga svim svojim jedinicama.

EUROPA MAGAZINE je marketing partner NTV HAYAT za područje sjeverne Amerike. Nudimo 
nevjerovatne cijene oglašavanja na satelitskom programu Hayata.

Uvjerite se i sami. Reklamiranje na televiziji je pristupačnije nego što mislite! 
telefon: 678-985-0592  ::  e-mail: redakcija@europamagazine.info 

SJETI SE, AKO VIKING LAŽE, 
OTPAŠĆE MU ROGOVI! DAKLE... JESI LI 

SE PROVODIO U 
PARIZU?

AKO NE KAŽEŠ 
ISTINU...

VIĐALA SAM I 
RANIJE ROGOVE 

KOJI OTPADAJU...

...BIĆE 
TI ŽAO!

NI NAJMANJE!

IMAM ZA TEBE JEDNO 
PROSTO PITANJE...

TRAMBL!

...ALI NIKADA 
DA SE POLOME 
NA KOMADIĆE!

PUC!
TRAMBL! PUC!

CANGR! 
  CANGR! 
 CANGR!

PRETPLATA
Ako ste zainteresovani da Vaš 
omiljeni magazin svaki mjesec 
dobijate na kućnu adresu, 
nazovite nas na 678.985.0592 
ili popunite kupon za pretplatu 
sa ove stranice i pošaljite ga na 
adresu:
Europa Magazine 
(pretplata) 
448 W. Pike St. 
Lawrenceville, GA 30045,
na telefaks 678.442.0490
ili na e-mail adresu: 
redakcija@europamagazine.info

KUPON ZA BESPLATNE MALE OGLASE
DO 20 RIJEČI

 Tekst oglasa (popunite čitko štampanim slovima):

______________________________________________________________

______________________________________________________________

______________________________________________________________

 Dužina trajanja oglasa (zaokružiti): 1 MJESEC - 2 MJESECA - 3 MJESECA - __________

Europa Magazine (mali oglasi) ● 448 W. Pike St. ● Lawrenceville, GA 30045
E-mail: redakcija@europamagazine.info ● Tel: 678.985.0592 ● Fax: 678.442.0490

House for rent, $800/month, 
including water and garbage. 
Tel: 678-522-3771
Ako trebate nekoga za čuvanje 
Vaše djece, pozovite dječiji servis 
678-407-9297
Babysitter: For 3 1/2 special 
needs child 10-15 hours per week 
in Sandy Springs, must speak 
english, young and energetic. 
Background req. 404-630-1965

Prodajem stan u Sarajevu 65m2, 2 
1/2-soban, godina 1987, II sprat. 
Zvati subotom i nedeljom.  
Tel: (1) 425-673-1642
Prodajem dvosoban stan u Tuzli 
46 m2, balkon, centralno grijanje, 
prizemlje. Blizu univerziteta. 
Moguća zamjena za Hrvatsku.  
Tel: (1) 904-655-2207

Izdajem basement u Lawrenceville: 
spavaća soba, dnevni boravak, 
kupatilo na spratu, kuhinja 
zajednička, za samice i samce. 
Cijena po dogovoru. 
Tel: 404-457-5980

Prodaja, moguća zamjena 
2-sobnog stana IX kat, Sarajevo-
Staro Hrasno, 53m2, godina 
izgradnje 1980, za Split, Šibenik-
okolica. Tel: (1) 440-209-9598
Prodajem psa-labrador, star 9 
mjeseci, cijena povoljna i po 
dogovoru. Tel: 770-982-8630
Prodajem pekaru i restoran u 
Jacksonville, Florida za $39,000. 
Tel: (1) 904-704-3280
Prodajem stan u Sarajevu 84. 
godina, 54m2, dvosoban. Zvati 
subotom i nedeljom.  
Tel: (1) 425-673-1642

Razno

Prodaja

KUPON ZA PRETPLATU
12 MJESECI - $60.00

IME I PREZIME: __________________________ TELEFON: ______-______-________

ADRESA: ______________________________________________________________

GRAD, DRŽAVA, ZIP: ____________________________________________________

BROJ KREDITNE KARTICE: ________________________________________________

ISTIČE: _____/________    POTPIS: ________________________________________

Europa Magazine (pretplata) ● 448 W. Pike St. ● Lawrenceville, GA 30045
E-mail: redakcija@europamagazine.info ● Tel: 678.985.0592 ● Fax: 678.442.0490

NAČIN PLAĆANJA: [  ]  ČEK ILI MONEY ORDER 
                           [  ]  VISA ILI MASTER CARD

MALI OGLASI
Europa magazin Vam nudi 
besplatne privatne male oglase 
do 20 riječi. 
Popunite kupon sa ove stranice 
i pošaljite ga na adresu:

Europa Magazine 
(mali oglasi) 
448 W. Pike St. 
Lawrenceville, GA 30045,

na telefaks 678.442.0490

ili na e-mail adresu: 
redakcija@europamagazine.info

Europa Magazine traži spoljne sarad-
nike za marketing i prodaju reklama. 

Odlični uslovi zarade. 
● 

Europa Magazine is hiring advertise-
ment salespeople. Excellent earning 

opportunity.

